
Xiyaneta bi 
belge

Beriya çend rojan malpera Şarpressê bi 
îmzeya fermandarê giştî yê hêzên 
PDK’ê Ezîz Weyîsî peyamek weşand. Di 
peyamê de ji hêzen Zêrevan ên ku yek-
ser girêdayî rêveberiya PDK’ê ne tê 
xwestin ku li ku derê gerîlayê PKK’ê bi-
bînin wan dîl bigirin, ger teslîmiyek 
qebûl nekirin jî wan û wesayîtên wan 
gulebaran bikin.” Piştî weşandina vê 
belgeyê bi çend kêliyan PDK’ê bi rêya 
ragihandina xwe belge derewand û got; 
“Naveroka belgeyê ne rast e.” Lê tişta 
balkêş ew e piştî vê daxuyaniya ku kesî 
jê bawer nekir bi rojekê li herêma Ame-
diyê wesayîtên gerîlayan gulerabaran 
kirin û 2 gerîla birîndar bûn. Navenda 
Ragihandin û Çapemeniyê ya HPG’ê bi 
daxuyaniyek nivîskî têkildarî êrişa 24’ê 
çileyê ya hêzên PDK’ê li dijî gerîla agahî 
dan… Felemez Ulug/R.6 

Kulturê 
Qetlîyamî 

Seke zanîyeno Mustafa Suphî û 14 
embazê ci çele 1921 de Trabzon de 
bi destê îdareyê Mustafa Kemalî xe-
darane ameyî qetilkerdene. No qetlî-
yam hema zî mîyanê komelê Tirkîya 
û Kurdistanî de yeno nîqaşkerdene. 
Nuştoxê ma Xido Kokim no hewte 
qala cuye û qirkerdişê Mustafa Suphî 
keno. Kokim bale anjeno rolê îdareyê 
Mustafa Kemalî û wina nuseno: 
“Pêro belgeyî mojnenê ke îdareyê 
Mustafa Kemalî nêwaştêne fikrê so-
syalîzmî erdê Tirkîya û Kurdistanî de 
vila bibo û coka qetlîyamê Mustafa 
Suphîyî rê ferman da.” Kokim tayê 
komunîstan wina rexne keno: “Ewro 
tayê partîyê komunîstî (TKP, TÎP ûsn.) 
wayîrê Mistê Korî vejîyenê.” R. 9

Têkoşîna li dijî 
bêhêvîbûnê

Di bingeha zanistên civakî yên wekî; an-
tropolojî, civaknasî, psîkolojî û felsefe û 
hwd. de hinek têgehên razber hene ku 
mirov dikare bibêje xwezaya mirovan 
radixîne ber çavan. Têgehên wekî jîn, 
azadî, wate, bextewarî, lêgerîn, bûn-
nebûn û hwd. her çi qas tim binyada 
xwezayê pênase bikin jî em dikarin bibê-
jin ku herî zêde di civaka xwezayî ya 
duyemîn yanî xwezaya mirovîn de digi-
hêje lûtkeya wateya xwe. Ev têgehên 
hatin rêzkirin bêguman mirovahiyê di 
aliyê têgihîştinê de binirx dike. Lê mixa-
bin ji ber ku mijara lêhûrbûnê mirov e, 
em neçarin bibêjin ku ev têgihîştin di 
heman demê de dibe sedema bênirxiya 
mirovahiyê jî. Lewra têgehên bindestî, 
tecrîd, dejenerebûn, bêwatebûn, mirina 
hişmendî, êş… Abdurrahîm Durmuş/R.8 

xwe nasîn e

‘Cîhana kevn - demên nû’ Dil kî ye?

Hêzên komploger ên hegemonîk di 15’ê Sibata 1999’an de bi 
girtina Rêberê Gelê Kurd Abdullah Ocalan xwestin îradeya azad 
a gelan û jinên berxwedêr têk bibin.Hêrs û helwesta gel a li dijî 
komplogeran, girêdan û baweriya jinên kurd a bi doza şoreşa 
azadiyê re jî dîrokî bû. Viyan Soran di temenê xwe yê ciwan de ji 
başûrê Kurdistanê beşdarî tevgera azadiyê bû û di sala 2004’an 
de li dijî hêzên komploger û xeta îxanetkar cihê xwe di nav 

jinûve avakirina PKK’ê de girt. Bi têkoşîn û ezmekî mezin ked û 
xebat meşand. Li ser vî bingehî bû yek ji endama rêveber a 
jinûve avakirina PKK’ê. Tekoşera mezin Viyan Soran bi baweriya 
xwe, bi girêdan û zanebûna xwe ya neteweyî li ser fikir û 
felsefeya Rêber Abdullah Ocalan xwe pêşxist, weke milîtaneke 
jin a Apoyî rola pêşengiyê di nav tekoşînê de girt ser milê xwe. 
Her dem bi sekna jidil, bi hestên jin li ber xwe da... R.2 

Viyan Soran pîvana bawerbûnê ye

Soza azadiyê 
didin

Hevberdevkê Diwana KCDK-E’yê Mûrat 
Ceylan têkildarî Meşa Dirêj a Kolnê 
axivî. Ceylan ewil komploya  navdew-
letî ya li dijî Rêberê PKK’ê Abdullah 
Ocalan şermezar kir û wiha got: “Em di 
25’emîn salvegera komplo de kom-
ploger û hevkarên wan şermezar dikin. 
Em dagirkerên li ser axa Kurdistanê, 
hêzên emperyalist ku di hişmendiya 
Lozanê de israr dikin û di komployê 
de cihê xwe girtin şermezar dikin. 
Dîsa em hevkarên wan ên di nava 
kurdan de xeta îxanetê temsîl dikin 
şermezar dikin. Li aliyê din em Rêber 
Apo ku bi berxwedana xwe û hevalên 
xwe ev kompo pûç kir silav dikin. 
Rêhevalên Rêber Apo yên bi 
dirûşma “Hûn nikarin roja me tarî 
bikin” bedena xwe kirin xeleka agir 
em wan bibîr tînin. Em soza azadiya 
Rêber Apo didin.” R.6 

Di dîrokê de em rastî gelek kesayet û tevgerên ku ji bo xwerêveberiya 
civakê têkoşiyane tên… Ev çand û kevneşopî her tim ji bo tevgerên civakî 
bûne mîrate û rêça têkoşîna jiyana kumunal û xwerêveberiyê. Tevgera 
Azadiya Kurd jî her tim balê dikişîne ser vê mîrateya dîrokî ya Karmatiyan 
ku çawa lê xwedî derketine û didin jiyîn. Bêguman Tevgera Azadiya Kurd 
bi formên nûjen ên civaka kurd  ev çanda dîrokî him parast him jî anî 
qonaxeke girîng. Lê belê piştî 40 salên têkoşîneke dijwar û dayîna 
bedelên giran qonaxa ku em gihiştinê mixabin cihê xemgîniyê ye. Li şûna 
ku têgihiştinek xurtir û pergaleke hêj civakî û demokratîk derkeve holê 
em dibînin ku ji vê çandê dûrketinek pêş dikeve. Bila şaş neyê fêhmkirin 
di aliyê hişmendî, têkoşîn û xebatên Tevgera Azadiya Kurd de tu guher-
îneke neyînî tune. Lê belê di nav civakê de yên ku qaşo ji bo xizmet û 
rêvebirina civakê xwe wekî nûner dibînin an jî ji bo bibin namzetên vê 
xizmetê hemû çand û ehlaqê vê 
tevgerê binpê dikin.  Di rewşeke 
wiha de jî ev malî Tevgera 
Azadiya Kurd dibe û zirarek e 
mezin dibîn e… Belê em werin 
ser mijarê, me li jor got bijartin 
û hilbijartin yanî xwerêveberî li 
ser bingeha çandê teşedigire. Ev 
di bingeha xwe de çandeke 
demokratîk e û divê bi her awayî 
were parstin... Rohat Bulut/R.11

Vê çandê nedin ber dasan!

Gel ji bo azadiyê dimese

Ocalan di çareseriyê 
de aktorekî girîng e

Serokê Baroya Amedê Nahît Eren 
têkildarî serlêdana parêzeran a 
Wezareta Dadê nirxandin kir û ev tişt 
anî ziman: “Ev serlêdan pir bi wate û 
girîng e. Em dibînin ku li Tirkiyeyê 
hiqûq çiqas ketiye destê siyasetê. Dîsa 
daraz û kesên di qada darazê de 
biryarên ku didin, nîşana daraza siyasî 
ye. Mixabin di salên dawî de li 
Tirkiyeyê bi taybetî piştî 2015’an û 
şûnde, ango piştî pêvajoya diyalogê ku 
hewldana darbeyê pêş ket û şûnde, 
demokrasî û hiqûq ji holê rakirin. Her 
çend OHAL bi fermî rabûbe jî hêj 
bandora OHAL’ê li ser jiyana mirovan 
didome. Têkoşîna li dijî wê berdewam 
dike. Ev berxwedan û têkoşîn pir bi 
qîmet û wetedar e. Birêz Ocalan di 
çareseriyê de aktorekî girîng e.” … R.7

Hilmî Akyol R.10

DIZ Û KÛÇIK

Hevserokê Giştî yê OHD’ê Serhat Çakmak  
têkildarî polîtîkayên navdewletî yên li ser 
Îmraliyê, serlêdana wan û çalakiyan ji 
rojnameya me re axivî. Çakmak diyar kir ku 
dema Tirkiye gavek erênî neavêt, CPT zorê 
li Tirkiyeyê nake û got: “Di 3 salên dawî de 
qet deng ji Îmraliyê dernakeve û qet têkilî 
pêk nayê. Pergala  tecrîda li Îmraliyê di asta 
herî bilind de pêk tê. Hikûmet kengî 
bixwaze hevdîtin tên kirin û kengî nexwaze 
hevdîtin tên qutkirin. Ev jî ne hiqûqî ye. 
Pergala li Îmraliyê li dijî hiqûq û edaletê ye. 
Em serî li kijan saziyên hiqûqê didin em 
encamekê nagirin. Ev mesele ji hiqûqê 
derketiye û ketiye qada siyasetê. Ev qad jî 
di destê îktîdarê û Erdogan de ye. Ji bo 
Birêz Ocalan hiqûqek taybet heye. Navê 
vê hiqûqê jî tecrîda li Îmraliyê ye.  
Çalakiyên gel ên ji bo azadiyê li Ewropa, 
Amerîka û welatên cuda didomin. Her ku 
diçe zêde dibin. Gel bi van çalakiyan 
dixwaze ku dewleta Tirkiyeyê zanibe ku 
bê aştî, azadî aramî pêş nakeve. Ji bo aştî, 
azadî û aramiyê jî divê tecrîd rabe… 
Hevpeyvîna Mehmet Alî Ertaş/R.4 

Dema ku pisporên rûsî li ser mijara Ewropayê niqaş 
dikin û radiwestin, bi giranî li ser du taybetmendi-
yên cîhana kevn disekinin. Ya yekem, tê teqezkirin 
ku Yekitiya Ewropayê îro rastî gelek qeyranan tê û 
bandorê li hema hema hemû aliyên sereke yên 
“projeya Ewropayê” dike... Kurdistan Lezgiyeva/R.7

Ziman û entelîjensiya
Teva ku gelek tişt li ser dil hatine û tên gotin û teva 
ku dil zû de di qefesan hatiye razandin jî, hêj kes 
nizane ku dil çi ye, li ku ye, çi dike? Loma dema em 
dibêjin dilbaz, dilzan, dilnas û kardiyolog, em 
dizanin ku yek ji wan jî tişta ku em dixwazin hîn 
bibin nizanin… Lê çi ye dil… Mizgîn Ronak/R.2 

Di cîhanê de hebûnê herî efsûndar mirov e; 
tiştê herî evsûndar ê ku bi mirovê cîhanê re 
peyda dibe ziman e. Behreya herî kartêker û 
bedew a ku ji hêla mirov ve ji bo mirov hatiye 
diyarkirin û diyarîkirin/bexişandin jî ziman e. 
Hêmana ku neteweyekê dike… Adar Jiyan/R.5

‘Berxwedan xeta jêneveger e’
Evîn Teyfûr a ku di dema şerê Kobanê 
de zarok bû û niha ducanî ye ev tişt 
anî ziman: “Li kêleka vê kelecana 
xwe ya dayikbûnê ji ber ku bi hesreta 
zarokatiya xwe dijîm ji bo pêşeroja 
zaroka xwe jî bi fikar im. Lê dîsa ji ber 
tecrûbeyên ku min dîtiye ez zanim ji 
bo pêşerojek aram berxwedan xeta 
jêneveger e.”

Çeteyên DAIŞ’ê di adara 2014’an li 
dijî Kobanî dest bi êrîşên hovane kirin. 
Êrîşên DAIŞ’ê ku heta tîrmeha heman 
salê rojane berdewam dikirin di 2’yê 
tîrmeha 2014’an de veguherî êrîşeke 
topyekûn ku armanca wê tunekirina 
Kobanî bû.  Serokkomarê tirk Tayyîp 
Erdogan wê demê ji bo Kobanê digot 
‘Kobanê ha ket, ha wê bikeve.’ Ji bo 
piştgiriya bi Kobanê re bi milyonan 
kurd û dostên xwe daketin kolanan û 
berxwedanê mezin kirin. Di encama 
têkoşîna 134 rojan a bi pêşengiya 
jinan re Kobanê di 26’ê çileya 2015’an 
de ji çeteyên DAIŞ’ê hat rizgarkirin. 

Bêguman wek hemû şeran ên ku 
herî zêde ji vê rewşê bandor bûn jin û 
zarok bûn. Em bi Evîn Teyfûr ya ku di 

dema şerê Kobanê de zarok bû û niha 
li Kobanê yaku xwe ji çeteyan rizgar 
kiriye amadekariya pêşwazîkirina 
zaroka xwe dike re der barê rizgarkiri-
na Kobanî de axivîn.  

Evîn Teyfûr ku piraniya zarokatiya 
xwe di nav şer de derbas kir ji bo wê 
pêvajoyê wiha got: “Zarokatî, qonax-
eke gelekî taybet û hestiyar e. Lewma 
zarokê/zaroka ku di jiyan û civakeke 
aram û bêşer de dijîn helbet rewşa 
xwe ne wek zarokekî çavên xwe li nav 
şer û mewziyan de vekiriye û di guhê 
wî/wê de dengê fişengan hebûye ye. 

Min jî wek her zarokek ku di nav şer 
de zarokatiya xwe derbas kiriye di 
nav tevliheviyek bêdawî de bûm. Ji 
ber şerê heyî em ji hemû jiyana xwe 
dûr ketibûn. Hem mala me hem mafê 
me yê xwendinê her ku diçû ji me 
dûr diket. Hema bibêjin wek hemû 
malan mala me jî di wî şerî de bi 
tevahî wêran bû. Min dema rûxandina 
diwarên mala xwe dît, min zarokatiya 
xwe di bin wan diwarên rûxandî de 
hişt. Êdî ji bo min pêvajoya zarokatiya 
min qediya.”

Teyfûr got ku heta DAIŞ’ê êrîşê 
Kobanê nekiribû şêniyên Kobanê 
qet ji axa xwe dûr neketibûn û wiha 
axivî: “Ji ber ku em qet ji axa xwe dûr 
neketibûn û neçar man ku di dema 
rizgarkirinê de ji axa xwe dûr bikevin 
em ketin nav zehmetiyên gelek mezin. 
Lê em di wê baweriyê de bûn ku dê 
Kobanî tu car nekeve. Jixwe wek hûn 
jî dizanin bi têkoşîna ku hat dayîn jî 
Kobanî xwe ispat kir ku nakeve.”

Dîmenên bi êş
Evîn Teyfûr di axaftina xwe de bal 

kişand ser hilweşandina Kobanê û 
wiha pêde çû: “Di nav şer de hemû 

tiştên hovana mixabin di bîra mirov de 
cih digirin lê ji bo min yek ji dîmena ku 
dê qet ji bîra min neçe vegera me ya li 
Kobanêî bû. Dema cara yekemîn em li 
Kobanî vegeriyan me dît ku hemû mal 
wêran bûne. Kevir li ser kevir nehatine 
hiştin. Dema min çav li vî dîmenê xist 
ez pir pê êşiyam û ew dîmen hê jî di 
bîra min de zindî ye.”

‘Berxwedan jiyan e’
Evîn Teyfûr ya ku piştî rizgarki-

rina Kobanê perwerdeya xwe ya ku 
nîvco maye temam kir û ji Zanîngeha 
Kobanê mezûn bû û niha ducanî ye 
di dawiya axaftina xwe de ev tişt 
anî ziman: “Min zarokatiya xwe di 
bin êrîşên hovane yên DAIŞ’ê de li 
kolanên Kobanê winda kir û îro wek 
jineke ku cara yekemîn dê bibim dayik 
kelecanek mezin dijîm. Li kêleka vê 
kelecana xwe ya dayikbûnê ji ber 
ku bi hesreta zarokatiya xwe dijîm 
ji bo pêşeroja zaroka xwe jî bi fikar 
im. Lê dîsa ji ber tecrûbeyên ku min 
dîtiye ez zanim ji bo pêşerojek aram 
berxwedan xeta jêneveger e. Bi 
hişmendiya berxwedan jiyan e em ê ji 
bo pêşeroja xwe her tim têbikoşin.” 

Evîn Teyfûr a ku di şerê Kobanê de zarok bû û niha ducanî ye got: “Li kêleka kelecana dayikbûnê ji 
bo pêşeroja zaroka xwe jî bi fikar im. Lê dîsa jî ji bo pêşerojek aram berxwedan xeta jêneveger e.”

Dîrok îspat dike ku qada siyasî her 
tim guherîner bûye. Bi vî awayî 
serkeftin tomar kiriye. Ez matmayî 
me ku heta îro jî mirov ji çîrokên 
derewîn û îcad ên siyasî bawer 
dikin. Rengê siyasetê her dem yek 
bûye. Parçe bike û bi ser bikeve. 

Heger hin diyardeyên ji berjew-
endiya siyasî dernekeve, ne hêja 
ye ku li benda biryareke adil bin. 
Avahiyeke şaristanî ya bê îşaretan 
serê sibê wêran dike û danê êvarê 
jî bi awayekî bêşerm radigihîne ku 
ji destan re amade ye. Bi heman 
siyasetê bi salan e mirovên bêguneh 
tune dikin. Sibata Reş nêzîk dibe. 
Bi zindankirina kesekî ku berjew-
endiyên bi milyonan tîne ziman, 
bi her awayî hewl dan ku dengê bi 
milyonan bêdeng bikin.

Ji bilî ku wan yek rewşek ne-
hesibîne. Wan hesab nekir ku dilê bi 
milyonan wê di wê hucreya zindanê 
de lêxe. Qet ne veşartî ye ku 
armancên van şerên ku dibin hevku-
jiyê çi ne. Divê mirov ji vê dinyaya 
şaş û neheq ne li hêviya edaletê be 
û ne jî bendewar be. 

Qet destê xwe nagihînin kesên 
ketî. Ji ber vê yekê pêdivî ye ku 
mirov bêdeng bimîne. Divê were 
fêhmkirin ku ger em birînên xwe 
nepêçin, kesên din wê nekin. Divê 
vê carê çarenûsa gelê me ne xwedî 
heman dawî be. Di şexsê Rêbertî de 
bi heman polîtîkayê xwestin careke 
din hemû neteweya kurd tune bikin. 
Lê bi saya Rêbertî jî êdî ev gel wê 
biryara çarenûsa xwe bide. 

Ji ber berjewendiyên siyasî 
hinek avahî jî cureyên xwe difiroşin. 
Hemû diyardeyên exlaqî û derûnî 
bêqîmet kirin û ber bi kiryarên nû 
ve diçin. 

Civaka ku ewqas zarok wenda 
kiriye û xwîna bêguneh daye, dikare 

daxwaza serketineke adil bike. Ew jî 
dikare xwe bi awayekî nû îfade bike 
û xwe bi cih bike. 

Rêber Ocalan hat girtin. Lê 
ne mimkûn e ku ruh û dil, mejî û 
aqilê wî jî bixin zindanê. Divê em 
hêvî nekin ku yekî din kêşeya me 
çareser bike eger ne em bixwe ne.  
Bi modelên cur be cur di hemû 
qadên civakê de pirsgirêkan diçînin. 
Mîrateya dewlemend a ku Rêbertî 
pêşkêşî gelan kiriye, bingeha avakiri-
na demokrasiyê ye. 

Her wiha ciwanên me sem-
bolên geş ên avakirin û aramiya 
demokrasiyê ne. Niha ciwan rastiya 
siyaseta binpêkirina mafan a ku di 
şexsê Rêber Ocalan de li hember 
gelan tê meşandin baş dizanin û 
rast dinirxînin. 

Komploya sibatê wê vala 
derxînin. Em mafê xwe yên xwezayî 
dixwazin. Gelek  kes bi rastiya me 
re eleqedar nabin. Hê jî komplo û 
îşkence berdewam dikin.

Ji bo wê jî tiştê ku tê xwastin ji 
hemû deman zêdetir xwedî li keda 
xwe derketine. Mafê xwe parastin 
û di rûpelên dîrokê de çîroka xwe 
nvisandin e. Têkoşîna me ya adil ji 
bo aştiyê ye. 

Me ji rengên jiyanê dûr xistin, 
rengê jiyana me ji me girtin. Bi kuş-
tine ve dengên me yên adil bêdeng 
kirin. Em tenê xewna damezrandina 
mafên bingehîn ên mirovî dibînin. 

Îro cîhan ji rastiya parastina 
nirxên mirovatiyê dûr ketiye. Ya 
girîng parastin û damezrandina 
wan qîmetan e. 

Ne rast nirxandina dîrokê jî 
xeter e. Bi rêya aştiyê ve meşandin 
ne hêsan e, lê dewlemendiya herî 
bi qîmet e. Wek şewqek di tunela 
tarî de. Divê her kes bibe parêzerê 
ve rastiye. Hezkirina ji jiyanê jî di 
vê rêyê ve derbas dibe. Roja em 
îro dijîn sibe dibe dîrok. Bi daxwaza 
afirandina pêşerojeke zelal, divê 
em roja îro rast ava bikin. Ji ber ku 
îro em pêşeroja nifşên pêşerojê ava 
dikin.

Teva ku gelek tişt li ser dil hatine 
û tên gotin û teva ku dil zû de di 
qefesan hatiye razandin jî, hêj kes 
nizane ku dil çi ye, li ku ye, çi dike? 
Loma dema em dibêjin dilbaz, 
dilzan, dilnas û kardiyolog, em 
dizanin ku yek ji wan jî tişta ku em 
dixwazin hîn bibin nizanin… Lê çi ye 
dil, çima teva ku em dizanin li singa 
me ya çepê tim diperpite, nikare ji 
wir bifire û ji destê me xilas bibe jî, 
çima em wî nabînin?

Herçî dengbêj in, serê mirov 
zehftir tevlêhev dikin… Dibêjin; dilê 
rezîl! Dilê rezîl çî ye îcar? Jixwe dilo 
şewitiyo, dilo peritiyo lo dilo… Heta 
bi hetayê dirêj dibe..

Balkêş e ku dil, teva ku dil, 
yanî kanî û hêlîna hestan e jî, nêr 
e; em dibêjin dilo, nabêjin dilê… 
Belkî ev mînakek gelek hêja ye 
jî.. Dil cotzayend e lewre, hêz û 
tam û reng û zerafet û qabiliyet û 
serweriya herdû zayendan jî pê re 
heye. Gelek caran hiperaktîf e jî 
(bila kardiyolog pê nehesin, Xwudê 
dizane dê çi navî li vê rewşê bikin) 
gelek tiştan pev re dike, gelek hes-
tan pevre dijî, gelek îhtîmalan pe-
vre kom û belav dike. Hem jin, hem 
mêr e lewre, herdû nîvên hebûnê 
bi hevre dijî. Tenê ev na, aqil û hest 
jî bi hev re li dil dijîn, dema em 
dibêjin”ne bi dilê min e”em behsa 
rewşek ku dil û aqil bûne yek û 
pevre qerar dane jî dikin. De ka em 
bihêlin bila helbestek ji vir dewam 
bike;

Dil Disoje
Li wargehên evînê
Rêwî me îro heval
Diçim naçim dawî nayê
Li wan rêçên dûr
Her ku diçe bilind dibe
Bêhtir dibe kûr

Dil disoje
Dil disoje,dil disoje
Dil disoje,diqîre heval
Li wargehên evînê
Xemgîn im îro heval
Hemû rêçên min dijwar in
Mîna deryayan
Her ku diçe bilind dibe
Mîna asîmanan
Dil disoje
Di vê helbesta ku paşê bûye 

stranek Mem Ararat de behsa dil tê 
kirin, lê kîjan dil? Tişta ku dil ji ber 
wê disoje çî ye? Dema ku bîranîn 
tên xwe li deriyê wî didin disoje 
an an ji ber rêwîtiya wî ya ku qet 
naqede?

Dil gelek caran bi aqil e jî, lê 
aqil dikare bi dil be gelo? Dema 
ku mirov dibêje ez bi dilê xwe di-
fikirim, yekîtiya dil û mêjî pêk tê an 
dema mirov dibêje, ez bi aqilê xwe 
hîs dikim? Ji ber ku bê herdûyan jî 
nabe û dinya hem ji ber aqilê bê 
dil, hem jî ji ber dilê bêaqil di vî 
halê de ye. Kaosên di kesayetê de 
jî ji ber nakokiya di navbeyna wan 
de ye.

Gulfiroş
Ez ji xew rabûm, gulfiroşek dî,
Pir gelek şa bûm, gul bi dil didî
Gul bi dil didî
Bazar me kir go, ser bi ser 

nadim,
Ê gulperest bî, can û dil didî
Can û dil didî.
Min go kî didî, can û dil bi gul,
Go:ev bazar e, dil bi kul didî
Dil bi kul didî.
Min can û dil dan, dil kiriye 

qêrîn,
Go ho Cegerxwîn, dil bi gul didî.
Dil bi gul didî.
Bila vê helbesta Cegerxwîn be 

ku çiraya li dawiya vê nivîsê…Dilê 
ku bi kul tê dayîn! Ew çi dil e ku 
wî bi kulê diguherînin. Ne bi tiştek 
din, bi kulê… Paşê dibêje; dil bi gul 
didî… Dilê ku bi gul tê dayîn… Gelo 
dil û kul û gul, çi ji hev fêm dikin, çi 
tînin serê hev? Di guhertina dil a bi 
kul û gul da, tiliya aqil heye an na? 
Û pirsek, ên ku dilê xwe bi pere û 
koletiyê diguherînin, bi kîjan aqilî 
dijîn?

Hêzên komploger ên hegemonîk di 15’ê 
Sibata 1999’an de bi girtina Rêberê Gelê 
Kurd Abdullah Ocalan xwestin îradeya azad 
a gelan û jinên berxwedêr têk bibin. Abdul-
lah Ocalan bi têkoşîna xwe ya li girava Îmrali 
bersiva herî xurt dide hêzên komploger. Her 
wiha hêrs û helwesta gel a li dijî komploger-
an, girêdan û baweriya jinên kurd a bi doza 
şoreşa azadiyê re jî dîrokî bû. 

Viyan Soran (Leyla Walî Hesen) di 
temenê xwe yê ciwan de ji başûrê Kurdis-
tanê beşdarî tevgera azadiyê bû û di sala 
2004’an de li dijî hêzên komploger û xeta 
îxanetkar cihê xwe di nav jinûve avakirina 
PKK’ê de girt. Bi têkoşîn û ezmekî mezin ked 
û xebat meşand. Li ser vî bingehî bû yek ji 
endama rêveber a jinûve avakirina PKK’ê. 

Tekoşera mezin Viyan Soran bi bawer-
iya xwe, bi girêdan û zanebûna xwe ya 
neteweyî li ser fikir û felsefeya Rêberê Gelê 
Kurd Abdullah Ocalan xwe pêşxist, weke 
milîtaneke jin a Apoyî rola pêşengiyê di 
nav tekoşînê de girt ser milê xwe. Viyan 
Soran her dem li hember paşverûtiyan û 
sekna jidil, bi hestên jin û neteweyî xwedî 
helwestekî bi bandor bû. 

Viyan Soran di 1’ê sibata 2006’an de li 
hemberî komploya navneteweyî ya li ser 
Rêberê Gelê Kurd Abdullah Ocalan hat 
pêkanîn bedena xwe da ber agir. Viyan 
Soran a ku endama Meclîsa HPG û YJA-
Star’ê bû  bi nameyek ji bo armanca çala-
kiya xwe ev tişt anî ziman: “Dibe ku hûn bi 
gotina ‘te çima çalakiyek wisa pêk anî’ min 
rexne bikin, an jî dibe ku Rêber Apo çala-
kiyek bi vê rengî qebûl neke… Di her şeva 
15’ê Sibatê de, dilê rêheval Mazlum Dogan, 
Zekiye Alkan, Bêrîvan, Ronahî, Rehşan, 
Sema, Fîkrî Baygeldî, Serdar û bi hezaran 
şehîdan bi min re lê dide. Dirûşmeya wan 
a ‘Bijî Serok Apo’ her tim di dilê min de lê 
dide. Dibe ku hûn çalakiya min rexne bikin 
û qebûl nekin. Lê em ji we fêrbûn ku bêyî 
bedel were dayîn azadî nayê bidesxistin”.

Viyan Soran bi çalakiya ku pêk anî wek 
milîtaneke xeta azadiyê navê xwe di dîrokê 
de nivîsî û li hember komplo û faşîzma 
mêr-dewletê helwestekî herî radîkal a îsr-
ara di jiyana azad bi Rêber Apo re nîşan da. 
Viyan Soran bi sekna xwe di tekoşîna azadi-
ya jinan de bû pîvana girêdan û baweriya ji 
jiyana azad.

Viyan Soran 
pîvana 

bawerbûnê ye
Îro pêşeroja nifşên nû ye

Dil kî ye?

Navenda Nûçeyan

Medya Bal

Mizgîn 
Ronak

Guhara
Hesen



Meşa Dirêj a 25 rojan ku ji bo azadiya 
Rêberê PKK’ê Abdullah Ocalan li Parîsê 
hatibû destpêkirin, bi eleqe û coşek 
mezin didome. Meşvanên ku ji 25 
bajarên Fransayê ji 25 kesan pêk tên, 
di meşê de fikr û felsefeya Ocalan bi 
gelan re parve dikin. Meşa dirêj wê 
25 rojan bidome û fînala wê di 17’ê 
sibatê de li bajarê Kolnê yê Alma-
nyayê mîtînga mezin bi dawî bibe. 
Têkildarî armanca meşê û naveroka 
meşê Hevserokê CDKF’ê Şahîn 
agahiyên fireh parve kir.  

Hevserokê Konseya Demokratîk a 
Kurdên li Fransayê (CDKF) û endamê 
Komîteya Amadekar a Meşa Dirêj 
Şahîn Polat li ser armanca meşê axivî û 
wiha got: “Me bi vê meşê xwest balê 
bikişînin ser rewşa kurdan û wiha got: 
“Bi taybet me xwest balê bikişînin ser 
rewşa Rêber Ocalan. Bi salan e hatiye 
tecrîdkirin. Gelê kurd wî wekî vîna xwe 
dibîne. Em dixwazin ji bo pirsgirêka 
kurd, Tirkiyeyê û Rojhilata Navîn 
çareseriyek bê dîtin. Di vir de kilîda ku 
pirsgirêkê çareser bike Birêz Ocalan e. 
Ji bo vê yekê pêwiste tecrîd bê 
şikandin. Dewlet dixwaze bi tecrîd-
kirina Birêz Ocalan tevahî vîna kurdan 
tecrîd bike. Dixwaze gelê Tirkiyeyê û 
Rojhilata Navîn bêçareserî bimîne. 
Niha yên li Rojhilata Navîn tercihan 
dikin dewlet in. Em ne mecbûr in 
tercîhên ku dewlet datîne pêşiya me 
hilbijêrin. Em dikarin bi gelên bindest 
ên tercîhan dikin re jî bimeşin. Ocalan 
jî yek ji kesên tercîh (rê) peyda kiriye 
ye. Loma dixwazin yên tercîhan dikin û 
rê nîşan didin tecrîd bikin. Bi taybetî 
Ocalan dixwaze modela Konfeder-
alîzma Demokratîk a jîneolojîst û 
ekolojîst pêş bixe. Jiyana demokratîk, 

wekhev, ji bo hemû kesan lazim e. 
Jiyanek bi vî rengî bi tercîhên dewletan 
pêk nayê. Em dibînin ku hemî pergalên 
ku dewletê ava kirine têk çûn. Em 
dibînin ku pergala dewletê zilm û 
zordariyê ji holê ranake. Loma çareserî 
bi paradîgmaya Birêz Ocalan pêkan e. 
Heta pergala Îmraliyê neşkê çareserî 
pêk nayê. Ji ber vê yekê armanca me 
ya yekemîn em dixwazin tecrîda li 
Îmraliyê bişkînin û pirsgirêka kurd bi 
rêya demokratîk çareser bikin.” 

Endamê Komîteya Amadekar a 
Meşê Polat, der barê kesên tev li meşê 
bû jî agahî da û wiha axivî: “Meşê di 
22’ê çile de dest pê kir. Bi 25 kesan li 25 
bajarên Firansayê meşê dest pê kir. Ji 
ber ku 25 sal in li ser Birêz Ocalan 
tecrîd tê meşandin li 25 bajaran bi 25 
kesan dest pê kir. Ev aliyekî wê yê 
sembolîk e. Îro tecrîd berdewamiya 
komploya navdewletî ye didome. Em 
dixwazin helwest û berteka xwe ya li 
dijî tecrîda 25 salan bi 25 kesan, li 25 
bajaran û bi meşa 25 rojan bînin 
ziman. Em dixwazin di vê meşê de 
hemû gelên ku li ser rêya me ne 
agahdar bikin. Çareserî bi diplomasiya 
gelan û piştevaniya gelan pêkan e. Di 

nava meşê de kurd hene. Dostê kurdan 
hene. Her roj 25 kes beşdarî meşê 
dibin. Dema em diçin bajaran, 
siyasetmedar, nûnerên rêxistinên 
civakî jî tev li meşê dibin. Kesên fikrên 
Ocalan nas dikin û diparêzin tev li 
meşê dibin. Wekîl û şaredar tên 
serdana meşê. Meş eleqeyek pir mezin 
dibînin. Dostên kurdan Ocalan wekî 
Nelson Mandela dibînin. Dibêjin çawa 
ku Nelson Mandela pergala Apartheid 
têk bir, Ocalan jî pergala Nedew 
Dewletan têk dibe. Loma eleqeyek 
gelek mezin heye.”  

Şahîn da zanîn ku ji bo 15’ê sibatê 
salvegera komploya navdewletî ye li 
Kolnê meşek mezin amade dikin û 
wiha lê zêde kir: “Em dibêjin çareserî 
gelê me ye. Hêza me gelê me ye. Hêza 
me gelê kurd û dostên kurdan e.”  

Polat, anî ziman ku ew di meşê de 
hevdîtinê bi şaredar, parlamenter, 
nivîskar, rojnameger û rewşenbîran re 
pêk tînin û wiha pêde çû: “Em 
dosyayên li ser rewşa Ocalan û 
çareseriyê parve dikin. Ew jî fikrên xwe 
û piştevaniya xwe parve dikin. Coşek 
baş û piştevaniyek baş heye. Kurd ne 
mecbûr in her dem di bin destan de 

bijîn. Coş û eleqek mezin heye. Heta 
neha gelek meş li Ewropayê pêk hatin. 
Lê taybetiya vê meşê aliyê wê yê 
sembolîk e. Ne tenê ji bo gelê kurd, bi 
taybet ji bo gelê biyanî yên li Ewropayê 
dijîn agahdar bikin girîng e. Bi belavo-
kan û diyalogan û bi rêya medya dijîtal 
agahdar dikin. Di rê de dîmenên pir 
xweş û rengîn derdikevin holê.  

Gelê biyanî eleqeyek mezin nîşanî 
çalakiya kurdan û Birêz Ocalan didin. Ya 
duyemîn jî stranên kurdî û stranên 
enternasyonal bi hevre tên stîn. 
Çandek pir xweş û balkêş derdikeve 
holê. Meşên heta niha 1-2 rojan 
bandora xwe dikir. Lê meşa niha di 
hemû medya dijîtal de li Ewropa û 
cîhanê tê parvekirin û eleqeyek zêde 
dibîne. Bandorek pir erênî li ser gelan 
dike. Mirov dikare bi vê çalakiyê dengê 
xwe bide bihîstin. Dikare bigêje 
dîplomasiya gel û çandî. Êdî ne pêkan e 
ev tecrîda 25 salan bidome.  

Polat destnişan kir ku di 17’ê Sibatê 
de li Kolnê meşek mezin heye û wiha bi 
dawî kir: “Bi sed hezaran kurd û dostên 
kurdan ku di nav de hunermed, 
siyasetmedar, ewropayî û gelek 
nasnameyên din dê tev li vê meşê 
bibin. Di 10’ê cotmehê de pêngavekê 
dest pê kir. Dost û hevrêyên kurdan û 
birêz Ocalan li 74 welatan hamleyek 
dan destpêkirin. Di çarçoveya vê 
hamleyê de her kes ji aliyê xwe ve li 
dijî tecrîdê têdikoşe. Em dixwazin wekî 
kurd û dostên kurdan piştgiriyê bidin 
vê hamleyê ku hamle bigêje armanca 
xwe. 50 salin bi bakurê Kurdistanê û 
tevahiya Kurdistanê bedelên giran 
dane. Em dixwazin kurd bibin xwedî 
mafên xwe. Ev ne kampanyayê ye. Ev 
hamle ye. Heta ku azadiya Ocalan 
pêk bê û statuya kurdan bê nasîn dê 
ev hamle bidome.”

25 kes, 25 bajar, 25 roj dimeşin

Nûçe

Hevserokê CDKF’ê Şahîn Polat têkildarî meşa dirêj ku li Parîsê dest pê kir, got ku ji 25 bajarên 
Fransayê 25 kes beşdar bûne, dê meşa wan 25 rojan bidome û di 17’ê sibatê de mitîng pêk bê

Navenda Nûçeyan 

Qeymeqamê Pasûrê Burak Akeller di 
19’ê çileyê de çû Mizgefta Kubayê ya 
li navenda navçeya Pasûrê û bi 
hinceta ku Mele Mahsûn Koçaga 
xutbe kêm xwendiye bi mîkrofonê li 
mele da. Akeller dema li Koçaga dixist 
heqaret li wî kir. Piştî vê yekê Koçaga 
ji nexweşxaneyê rapora derbê girt û 
giliyê qeymeqam kir. Piştî bûyer bi 
rêya çapemeniyê di nava gel de belav 
bû, bertekên mezin hatin nîşan dan û 
Walîtiya Amedê jî der barê bûyerê de 
lêpirsîn da destpêkirin. Lê li gel vê 
yekê Wezîrê Karên Hundir Alî 
Yerlîkaya jî anî ziman ku ji ber mele 
nivîs kêm xwendiye rastî tundiyê 
hatiye û qeyûm parast.  

 
Divê li pey rastiyê biçin 
Têkildarî mijarê Serokê Komeleya 

Alîman a Amedê Heci Kadah nirxandin 
kir. Haci Kadah anî ziman ku xutbe ji 
aliyê dewletê ve tê hazirkirin û wiha 

got: “Ji ber ku mele karmendê dewletê 
ye, mecbûre li gorî dewletê biaxive. 
Mele, oldar, alim yên ku memûrtiya 
xwedê dikin divê aliyê xwedê biaxivin. 
Ev kesana ji ber ku bacên xwe ji 
dewletê distînin, dest ji qulê xwedê 
berdane û li gorî dewletê diaxivin. 
Wezîrê Karê Hundir li gorî zagonên 
xwe tev digere. Pere ew didin, qanûn 
ew amade dikin. Ji ber vê yekê 
karmendê wan jî mecbûre li gorî wan 
biaxive. Li mizgeftê ji bo mele li gorî 
fermana xwedê tev bigere divê mele 
azad be. Lê eger mele ne azad be, wê 
demê dê xutbê li gorî fermana dewletê 
bixwîne. Eger karmend pere ji dewletê 
nestîne û li gorî xwedê xutbê bixwîne 
wê demê dê azad be.”  

Serokê Komeleya Aliman a Amedê 
Haci Hadah da zanîn ku li gorî ola 
îslamê mirovek nikare ji xeynî fermana 

xwedê fermanek din ji mirovan re bêje 
û wiha berdewam kir: “Lê ev meleyên 
dewletê bi salan karmendên dewletê 
ne û li gorî dewletê diaxivin. Ola îslamê 
aşkera dibêje ‘Bavê mirov be jî eşîra 
mirov be jî, nefsa mirov be jî eger 
tiştekî şaş be, divê mirov wê şaşîtiyê 
bêje û li pey wê neçe. Lê eger rast be, 
divê mirov wê rastiyê bibêje û li pey 
wê rastiyê biçe.”  

 
Meleyên dewletê ne azad in  
Kadah destnîşan kir ku bi hezaran 

meleyên ku di mizgeftan de xutbeyê 
dixwînin hene û wiha lê zêde kir: “Yek 
ji wan meleyan jî tiştên ku dewlet 
dibêje rexne nake. Li dijî xutbeya 
dewletê dernakeve. Heta niha hemû 
axaftinên xwe li gorî dewletê kirine. 
Dewlet jî eger tu carekê jî li gorî wê tev 
negere, dikare te ji kar jî bavêje. Ola 

Xwedê belî ye, olê dewletê jî belî ye. 
Em dibînin ku cihê ola îslamê di nava 
dewletê de tune ye. Tev li ser netew-
perestiyê ye. Hemû zagon û qanûnên 
wan li dijî ola îslamê ye. Hemû nizam û 
qanûnên dewletê yên olî li dijî ola 
îslamê ye. Tev mijara rexneyê ye. 
Hemû xutbeyên wan li gorî gotina 
dewletê ye. Divê hemû mele azad 
bibin û li gorî ola îslamê tev bigerin. 
Mele meaşên xwe ji dewletê digirin û 
meletiya xwe winda kirine. Mele êdî 
ne azad in.” 

Rayedarên Girtîgeha Ewlehiya Bilind a 
Hejmar 2 a Xarpêtê, rojnameya 
Xwebûn ku bi rêya kargo ji girtî  Firat 
Macît re hatibû şandin, nedan wî.  

Di salên dawî de rayedarên girtîgehê 
rojnameyên muxalif ên wekî rojna-
meya Xwebûn ku heftane bi kurdî 
weşanê dike, Rojnameya Yenî Yaşam 
ku rojane bi tirkî weşanê dike û 
rojnameya Evrensel ku rojane bi tirkî 
weşanê dike nadin girtiyan. Dîsa 
dema radyo didin girtiyan jî, tenê 
qanalên FM û yên herêmî dikişinin, 
didin girtiyan. Radyoyên ku fireq-
ansên kin (SW) nadin girtiyan. Girtî li 
girtîgehan nikarin sûdê ji rojname, 
radyo û qanalên televîzyonan yên ku 
dixwazin sûdê bigirin. Di aliyê 
ragihandinê de gelek daxwazên 
girtiyan tên redkirin û sînorkirin.  

Yek ji girtîgehên ku daxwazên girtiyan 
ên rojnameyê tê redkirin û sinorkirin 
jî Girtîgeha Ewlehiya Bilind a Xarpêtê 
ye. Girtiyê li Girtîgeha Ewlehiya 
Bilind a Hejmar 2 a Xarpêtê Firat 
Macît bi rêya malbata xwe, xwest ku 
rojnameya kurdî Xwebûn ji wan re 
bişînin. Li ser daxwaza malbatê 
Midûrê Karê Nivîsan Mehmet Alî 
Ertaş bi rêya kargo 3 hejmarên cuda 
yên Rojnameya Xwebûnê li ser navê 
Firat Macît ji Girtîgeha Ewlehiya 
Bilind a Hejmar 2 a Xarpêtê re şand. 
Lê rayedarên girtîgehê bi hinceta 
çima belgeya abonetiyê nexwestiye û 
bi rêya belgeya abonetiyê rojname 
nexwestiye, rojname neda girtî Firat 
Macit.   

 
Ji bo rojnameyê nedin her tiştî dikin 
Macît ji bo daxwazên xwe bîne ziman  

nameyek ji xwebûnê re nivîsand û 
wiha got: “Ji bo em ji kovar û 
rojnameyên kurdî sûdê bigirin me bi 
daxwaznameyekê serî li rayedarên 
girtîgehê da. Lê rayedarên girtîgehan 
diyar kirin ku kovar û rojnameyên 
hûn dixwazin li bayiyên rojnameyan 
tune. Dîsa ji bo em ji mafê xwe yê 
zimanê zikmakî sûdê bigirin, me dîsa 
daxwazname da û me xwest em serî 
li kîjan rê û rêbazan bidin. Wan jî got; 
‘Kovara ku hûn dixwazin bibin 
aboneye wê, divê hûn belgeya 
abonetiya kovarê û hesabê îbana 
kovarê ji ku em heqê wê bidin û ji 
hesabê we qut bikin, ji me re bişînin. 
Em ê li ser navê we abonetiyê 
çêbikin. Em ê li ser hesabê we pere 
bişînin û kovarê bixwazin. Piştî kovar 
hat, komisyona xwendinê dê bixwîne 
û ger guncav dît dê bide we.’ Bi vî 
awayî daxwazên me bi cih nehatin. 

 
Komîsyon guncav nabîne 
Firat Macît, di nameyê de anî ziman ku 

rayedarên girtîgehê bi hinceta 
rojname qedexe ye nadin wan û 
rojnameyên ji wan re hatine şandin jî 
nedane wan. Firat Macit destnîşan kir 
ku ji bo karibin ji rojnameyê sûdê 
bigirin divê bibin abone û piştî 
rojname hat şandin jî ger komisyona 
xwendinê guncav bibîne dê bidin 
wan. 

Rojnameya Xwebûnê 
nadin girtiyan

Gabrîel Başo

Zafer Veşîn Kadah: Mele ne azad in

TECRÎD WÊ BI BERXWEDANÊ BIŞIKÊ

Gel ji bo azadiyê têdikoşe
35 meh in ji Rêberê PKK’ê Abdullah 
Ocalan û Omer Hayrî Konar, Veysî 
Aktaş û Hamîlî Yildirim ên li Îmraliyê 
tên girtin agahî nayê girtin. Di 10’ê 
Cotmeha 2023’yan de li 74 navendên 
Cîhanê pêngava ji bo azadiya fîzîkî ya 
Rêberê PKK’ê Abdullah Ocalan dest pê 
kir û niha bi kampanyaya îmzeyan û 
Meşa Mezin a ber bi Kolnê ve didome. 
Di 22’yê çileyê de ji 35 baroyan hezar 
û 330 parêzerên ku di nav de 7 sero-
kên baroyan hene û gelek saziyên maf 
û hiqûqê serî li Wezareta Dadê dan. 

Hevserokê Giştî yê Komeleya 
Hiqûqnasên Ji Bo Azadiyê (OHD) Ser-
hat Çakmak ku di nava parêzerên serî 
li Wezareta Dadê dan de cih digire, 
têkildarî polîtîkayên navdewletî yên li 
ser Îmraliyê, serlêdana wan û çalaki-
yan ji rojnameya me re axivî.

Dema mirov li rapora Buroya 
Hiqûqê ya Sedsalê binere, di aliyê 
hiqûqî, edalet û siyasetê de dikarî 
analîzek çawa bikî?

Di nava qanûna înfazê te têgeha 
tecrîdê cih negirtiye. Qanûnek ku di 
navbera girtî û parêzeran de hevdîtin 
bê kirin an neye kirin tune ye. Niha 
hevdîtinan asteng dikin. Lê bingehek 
qanûnî ya astengiya hevdîtinan tune 
ye. Astengiya parêzeran derqanûnî ye. 
Di hiqûqê de mijarek wisa nehatiye 
avakirin û li vir valahiyek heye. Tu 
zagon ji bo hevdîtina navbera girtî û 
parêzeran de nikare bibe asteng. Ev 
pratîka astengkirina hevdîtinê ya di 
navbera parêzer û girtiyan de pratîkek 
pûç e. Dadgehek bi me parêzeran re 
bibe muxatab, dadgehek ku îro rabe 
bibêje ev pratîka tê kirin ne hiqûqî 
ye tune ye. Dema mirov di aliyê 
hiqêqê de vê tespît dike, dikare bibêje 
qanûnek ku di pratîkê de tune be, 
ew maf nikare bê betalkirin. Hevdîtin 
mafek e. Pratîkek ku mafên mirovan 
qut bike, divê ew pratîk di qanûnê de 
hebe. Eger pratîka ku mafên mirovan 
qut bike û asteng bike, ew pratîk der-
hiqûqî ye. Destûra Bingehîn dibêje; 
‘Eger dewlet mafekî Destûra Bingehîn 
qut bike, divê bingeha wê ya hiqûqî 
hebe’. Em dikarin bibêjin di aliyê 
qanûnê de hevdîtina Birêz Ocalan 
û muwekilên din a bi parêzeran re 
nikare bê qutkirin. Qutkirina hevdîtina 
Birêz Ocalan û girtiyên li gel wî ya bi 
parêzeran re ne qanûnî û hiqûqî ye. 
Mafekî ku hatibe qutkirin derqiqûqî 
be, wê demê di aliyê edaletê de jî 
em dikarin bibêjin ku ev bêedaletî ye. 
Eger ne hiqûqî û ne adîl be, wê demê 
ev pratîkek siyasî ye. Wezîrê Karê 
Dadê û rayedarên îktîdarê vê pratîkê 
pêk tînin. Bi vê pratîkê armanc dikin 
ku dengê Îmraliyê negêje gel. Dengê 
Îmraliyê negihêje civak, sazî û parti-
yan. Armanca qutkirina hevdîtinan ew 
e ku pirsgirêka vê dewletê bi rêyên 
aştiyane û demokratîk çareser nebe. 

Ji ber ku dema pirsgirêkên vê dewletê 
bi rêyên demokratîk û aştiyane bên 
çareserkirin, dê îktîdara wan jî ji holê 
rabe. Naxwazin gel xwe bi rê ve bibe. 
Dê dewletê bi rê ve bibe û di nava 
pergala dewletê de bibe xwedî vîn. 

CPT û Dadgeha Mafên Mirovan 
a Ewropa çawa li vê meseleyê dine-
re. Çima li hemberî vê rewşê zorê li 
Tirkiyeyê nakin?

CPT û DMME di nava xwe de 
pergalek ava kirine. Ev sazî û dadgeh 
cihên polîtîk in. Têkiliyên wan bi 
Tirkiyeyê re hene. Dema mirov serî 
li van saziyan dide, gelek caran en-
camên xwe dereng diyar dikin. Car 
caran ji hin dosyayan naxin rojeva 
xwe. Di vê meseleyê de biryara 
xwe nadin. Car caran jî ji bo têkiliya 
Yekîtiya Ewropayê bi Tirkiyeyê re 
xera nebin, hin dosyayan zû bi zû 
dagirin dest û biryarê nadin. Ev sazî 
ji bo têkiliyên xwe yên bi Tirkiyeyê re 
di hevsengiyê de xera nekin û ji bo 
Tirkiye ji wan dem dixwaze, biryarên 
xwe dereng didin. Ev nîşan dide ku 
heqîqeta van sazî û dadgehan ne li 
ser xeta edaletê hatiye avakirin. Li 
ser saziya Yekîtiya Ewropayê û li ser 
berjewendiyên dewletên navnetew-
eyî hatiye avakirin. Ev nîşan dide ku 
bingeha heqîqeta wan ne edalet e. 

CPT di rapora xwe ya 5’ê Tebaxa 
2020’î de ev rewş weke agahîwer-
negirtina mutleq pênase kir. Tirkiye 
çima guh nade biryarên CPT? 
Divê meclisa Tirkiye û parazvanên 
mafên mirovan çi bike? 

CPT li Tirkiyeyê car caran diçe 
girtîgehan. Di nava van hevdîtinan 
de ya herî balkêş hevdîtina Îmraliyê 

ye. Raste CPT di 2020’an de rapor 
aşkera kir û tespîtek kir. Lê dema sazî 
û dadgehên navdewletî van tespîtan 
dike, divê dewlet van kêmasiyên 
xwe bibîne û van pirsgirêkan ji holê 
rake. Mesela tecrîda li Îmraliyê di 
rojeva Tirkiyeyê û cîhanê de cihekî 
herî girîng digire. Li gorî vê yekê 
dema mirov vê meseleyê bi hiqûqê 
bîne ziman kêm dimîne.  Raste 
CPT tespîtek kiriye. Divê Tirkiye vê 
tespîtê bibîne û vê kêmasiyê ji holê 
rake. Divê mafê hevdîtina girtiyan a 
bi malbat, parêzeran re asteng neke. 
Divê mafê telefonê, mafê hevdîtina 
navbera girtiyan bide girtiyan. Dema 
Tirkiye gavek erênî neavêt, CPT 
zorê li Tirkiyeyê nake. Nabêje çima 
te ev biryar û tespît bi cih neaniye. 
Têkiliyên navneteweyî li ser xeta 
siyaset û berjewendiyan hatiye ava-
kirin. Tirkiye dibêje hinek raweste. 
Ez nikarin vî mafî teslîmî mafdaran 
bikim. CPT jî qebûl dike û dem dide 
wê. Lê piştî wê eger Tirkiye dîsa gav 
neavêt helwesta CPT li hemberî vê 
yekê tune ye. Bersiva bicihneanî-
na tespîtan jî di peymana wan de 
nehatiye nivîsandin. Ji ber vê yekê 
têkilî li ser xeta polîtîk didomin. Li 
Meclisê Komîsyona Mafên Mirovan 
heye. Li jêra wê jî komisyona girtîge-
han heye. Ev komîsyon dikarin li ser 
girtiyan tespîtan bikin. Lê li vir raste 
rast berpirsiyar Wezareta Dadê ye. 
Divê van kêmasiyan yek bi yek ji holê 
rake. Divê mafê girtiyan bide wan. Di 
qanûnê de dibêje berpirsiyar Weza-
reta Dadê ye. Lê Wezareta Dadê, 
di aliyê pratîkê de xwe berpirsiyar 
nabîne. Xwe girêdayî Serokkomar 
dibîne. Eger serokkomar gavek erênî 
navêje, wezaret jî nikare tiştekî bike. 

Meclis li dijî vê rewşê çiqasî erka 
xwe pêk tîne. Eger pêk nayîne çima 
pêk nayîne?

Dema di sala 2018’an de re-
ferandûm pêk hat û piştî referandûm 
di pergala rêveberiya dewletê de 
guhertin çêbû, meclis bû cihekî şa-
noyê. Êdî tu bandora meclisê tune ye. 
Eger Erdogan tiştekî erê neke ew nabe 
qanûn. Êdî tu fonksiyona meclisê tune 
ye. Ji xeynî karê şanoyê tiştekî nikare 
bike. Erdogan û AKP bixwaze qanûn 
tên avakirin, eger nexwaze nayê avaki-
rin. Xebata meclisê tune. Parlamenter 
nikarin tiştekî bikin. 

Parêzer ji 27’ê Tîrmeha 2011’an 
heta 2’ê gulana 2019’an qet 
nekaribûn bi Birêz Ocalan re he-
vdîtinê bikin. Dîsa di 3 salên dawî de 
parêzer û malbat qet nikarin biçin 
Îmraliyê. Hûn vê rewşê bi çi ve girê 
didin? Aliyê wê yê siyasî û hiqûqî çi 
ye? Çalakî û berxwedanên gel çiqas 
bandorê li ser hevdîtinan dike?

Dewletê ji 2011’an heta îro li Îm-
raliyê pergalek nû ava kir. Ev jî pergala 
tecrîdê ye. Pergala tecrîdê ji 2011’an 
heta niha sal bi sal asta xwe bilind 
dike. Di 3 salên dawî de qet deng ji 
Îmraliyê dernakeve û qet têkilî pêk 
nayê. Pergala Îmraliyê hem li Îmrali-
yê û hem li Tirkiyeyê jiyanek nû ava 
kir. Pergala  tecrîda li Îmraliyê di asta 
herî bilind de pêk tê. Hikûmet kengî 
bixwaze hevdîtin tên kirin û kengî 
nexwaze hevdîtin tên qutkirin. Ev jî ne 
hiqûqî ye. Qada hiqûqê nikare ji per-
galê re tiştekî bibêje. Ji ber ku di qada 
hiqûqê de ji bo vê pergalê qanûnek 
tune ye. Pergala li Îmraliyê li dijî hiqûq 
û edaletê ye. Saziyek û dadgehek ku 
vê bêhiqûqiyê ji holê rake tune ye. Em 
serî li kijan saziyên hiqûqê didin em 
encamekê nagirin. Dadgeha Înfazê, 
Dadgeha Cezayên Giran, Dadgeha 
Makezagonê û Dadgeha Mafên 
Mirovan a Ewropayê jî bêdengiya 
xwe berdewam dikin. Li hemberî vê 
rewşê şiroveyek nekirine û biryarek 
nedane. Ev mesele ji hiqûqê derke-
tiye û ketiye qada siyasetê. Ev qad 
jî di destê îktîdarê û Erdogan de ye. 
Mesele siyasî ye. Çalakiyên ku îro li 
dijî tecrîdê tên kirin, çalakiyên herî 
xurt û çalakiyên têkoşînê ne. Her kes 
di qada xwe de li dijî tecrîdê têdikoşe. 
Hiqûqnas di aliyê hiqûqê de, siyaset-
medar di aliyê siyasetê de, gel di aliyê 
xwe yê mafê demokratîk de têdikoşin. 
Mafê xwe yê zagonî û demokratîk pêk 
tînin. Dewlet zû bi zû maf nade. Divê 
mirov ji bo mafê xwe têbikoşe, ked 
bide û heta bigêje armanca xwe kar 
bike. Tecrîd mijarek giran e. Lê divê 
di qada xwe de têbikoşe. Ne wisa be 
zahmet e. Rakirina tecrîdê erka me 
ye. Ji bo çareseriya pirsgirêka kurd û 
demokrasiya Tirkiyeyê û aramiyê erka 
hemû gelan e. Têkoşîna demokrasiyê 
erka her kesî ye. Hemû bar li ser milê 
berxwedaniyê ye. Berxwedanî nebe 
tecrîd ranabe.

Eger ji bo Abdullah Ocalan 
hiqûqek taybet hebe, çima destûr 
nadin ku malbatên Omer Hayrî 
Konar, Hamîlî Yıldırım û Veysî Aktaş 
biçin hevdîtinê bikin?

Ji bo Birêz Ocalan hiqûqek taybet 
heye. Navê vê hiqûqê jî tecrîda li 
Îmraliyê ye. Eger perala Îmraliyê 

taybet nebûya di nava qanûna înfazê, 
qanûna ceza û Destûra Bingehîn de 
cihê wê hebûya. Ji bo Birêz Omer 
Hayrî, Hamîlî û Veysî jî dikarin bibêjim; 
ên nêzîkî Birêz Ocalan bin, ji bo Birêz 
Ocalan kijan hiqûq hebe, ji bo wan 
jî heye. Di aliyê tecridê de cihê birêz 
Ocalan çi be, cihê girtiyên li gel wî 
jî heman tişt e. Dema Çetîn Arkaş û 
Nasrullah Kuran ji cem Birêz Ocalan 
derxistin heta demek dirêj di hucreyê 
de hiştin. Ji ber ku ew li cem Birêz 
Ocalan mabûn. Ji ber fikrên wan nêzî 
hev bûn. Dewletê nexwest ev fikr 
bigihêje gel. 

Di mehên dawî de ji bo azadiya 
Abdullah Ocalan çalakî zêde dibin. 
Ev tê çi wateyê? Çima wezaret van 
daxwazan bê bersiv dihêle?

Çalakiyên gel ên ji bo azadiyê li 
Ewropa, Amerîka û welatên cuda 
didomin. Her ku diçe zêde dibin. Gel 
bi van çalakiyan dixwaze ku dewleta 
Tirkiyeyê zanibe ku bê aştî, azadî 
aramî pêş nakeve. Ji bo aştî, azadî 
û aramiyê jî divê tecrîd rabe. Divê 
dewlet pirsgirêkên di nava dewletê de 
bi rêya demokrasiyê çareser bike. Dax-
waza gel aştî, azadî û aramî ye. Ji ber 
vê yekê dixwaze tecrîd rabe û dewlet 
gavên demokratîk bavêje.  Hikûmet û 
wezaret dema daxwaza gel pêk bînin 
û tecrîd rabe, dê îktîdara wan biheje. 
Di pêvajoya 2013-2015’an de dewletê 
got ‘Xêra min di vê pêvajoyê de tune. 
Çima ez vê pêvajoyê bidomînim’ û 
dawî li pêvajoyê anî. Ev pêvajo ji bo 
aştî û aramiya gel bû. Ne li gorî perga-
la modernîteya kapîtalîst bû. Pergala 
kapîtalîst ne ji bo civakê ye. Ji bo kes-
an e. Îktidar jî ji kesayetên ji xwe re tê 
avakirin. Dawiya dawî rayedar mecbûr 
e daxwazên gel û civakê qebûl bike. Ji 
ber ku ji xeynî rêya azadî, aştî û arami-
yê rêyên din tune ye. Nabin çareserî. 

Di 22’ê çileyê de ji 35 baroyan 
hezar û 330 parêzerî serî li Wezareta 
Dadê dan. Hûn vê çawa şirove dikin?

Ez hemû buroyên hiqûqê û 
parêzerên tev li vê hewldanê bûn 
pîroz dikim. Ev kedek gelek pîroz e. 
Di qada heq û hiqûqê de moral gelek 
zêde kir. Xebatek gelek xurt û navdar 
bû. Çi parêzer, çi siyasetmedar û çi 
gel dibe, her kes di qada xwe de kedê 
dide. Ferqa wan ji hev tune ye. Dewlet 
dizane parêzer çi dixwazin. Dizane 
parlamenter çi dixwazin. Lê niha roje-
va wan hilbijartin e. Dê ev hilbijartin 
hevsengiyek çawa pêş bixe, dewlet 
dê li gorî vê hevsengiyê gavan bavêje. 
Tecrîd ji bo komeleya me rojeveke 
sereke ye. Heta tecrîd bişkê dê her 
tim di rojeva me de be. Heta encamê 
xebatên me yên li dijî tecrîdê dê 
bidomin. Duh hezar 330 bû, sibê em ê 
bikin 2 hezar, 3 hezar heta ji destê me 
hat em ê zêde bikin. Ev berpirsiyariya 
komeleya me ye. Em weki komele 
dixwazin meseleyê vî welatî di aliyê 
hiqûqê de çareser bikin. Ji bo çareseri-
yê em mecbûr in kedê bidin. Em hêvî 
dikin ku bersivê bidin û tecrîdê rakin. 
Eger bersiv neye dayîn, em ê xebatên 
xwe her dem bidomînin.  Tekoşîn û 
hewldanên gel ji bo azadî, aştî, aramî, 
demokrasî û wekheviyê ye. Aştî, azadî 
û aramî ji bo gel gelek bi wate ne. Ji 
bo vê yekê divê her qad erka xwe pêk 
bîne. Em jî xwe berpirsiyar dibînin. 

Hevserokê Giştî yê OHD’ê Serhat Çakmak têkildarî 
xebat û têkoşîna ji bo azadiya fîzîkî ya Rêberê PKK’ê 
Abdullah Ocalan û polîtîkayên li ser Abdullah Oca-
lan tên meşandin de wiha axivî: “Tecrîd li dijî hiqûq 
û zagonan e. Têkoşîna gel ji bo aştî û azadiyê ye.” 

Prz Serhat Çakmak 35 salî ye. Li navçeya Hîzan a Bedlisê ji dayik bû. 
Zanîngeha Marmara beşa Hiqûqê xwend. Di sala 2012’an de ji beşa 

hiqûqê mezun bû. Di 2014’an de li Stenbolê dest bi parêzeriye kir. 9 sal in 
endamê Komeleya Hiqûqnasên Ji bo Azadiyê (OHD) ye. Niha Hevserokê 

Giştî yê OHD’ê ye. 

Prz. Serhat Çakmak kî ye?

Mehmet Alî Ertaş

Ziman û entelîjensiya

Di cîhanê de hebûnê herî efsûndar 
mirov e; tiştê herî evsûndar ê ku bi 
mirovê cîhanê re peyda dibe ziman 
e. Behreya herî kartêker û bedew a 
ku ji hêla mirov ve ji bo mirov hatiye 
diyarkirin û diyarîkirin/bexişandin 
jî ziman e. Hêmana ku neteweyekê 
dike netewe jî ziman e. Nirxê ku 
welat, çand, birdoz, hest û hizrên 
hevpar ên neteweyekê pêk tine jî 
disa ziman e. 

Guhertin û cihêrengî du tay-
betmendiyên xwerû yên ziman in. 
Lê tevî ku ragihandin ne sedema 
hebûna guhertinê be jî, ziman 
xwediyê avahiyeke nerm e ku her 
tim bi rêjeyeke mezin hewcedariyên 
ragihandinê yên civakê pêk tîne. 

Her mirov hest û hizrên xwe herî 
baş bi zimanê xwe yê neteweyî der-
dibîre. Mirov bedewiya zimanê xwe 
yê neteweyî tenê dikare di ahenga 
biheybet û taybet a ku bi zimanê 
xwe yê zikmakî diaxive de bibîne. 
Mirovên ku bi zimanê xwe yê zikmakî 
perwerde nebin, ji zimanê xwe yê 
neteweyî bêtir bi zimanên din difiki-
rin û diaxivin. Mirovên ku ji zimanê 
xwe yê zikmakî bêtir bi zimanên din 
difikirin û diaxivin, baş nikarin hest 
û hizrên xwe derbibîrin. Mirovên ku 
nikaribin hest û hizrên xwe baş der-
bibîrin, hem xweewlehiya wan qels e 
û hem jî ewlehiya wan a bi mirovên 
din re lewaz e.

Li hemû deverên dinyayê kesên 
ku li ser mijarên zansitî, civakî û 
çandî hûr dibin, serê xwe diêşinin 
û bi berfirehi lêkolîn, dahûran û 
nirxadindinên zanistî dikin, wekî 
entelektuel (ango ronabîr) tên zanîn. 
Rêxistin, civat an jî koma ronakbîran 
wekî entelîjensiya tê pênasekirin. 
Entelîjensiya (İntelligentsia), her 
çendî têgînek bi eslê xwe rûsî ya ku 
di sedsala 19yan de ji hêla zanyarên 
civakî ve wekî “civata rewşenbîran” 
derketibe holê jî, ev têgih, pêşî di 
dawiya sedsala 18yan de, di dema 
parçebûna Polonyayê (ya di navbera 
salên 1772 û 1795’an de) ji hêla ro-
nakbîrê polonî Bronisław Trentowski 

ve wekî “statuya çîna rewşenbîran” 
hatiye bikaranîn. 

Wekî gelek têgihên din, têgîna 
entelîjensiyayê hatiye çilvirandin; 
an ji wateya xwe ya resen bi dûr 
ketiye an jî di çarçoveyeke teng de 
hatiye tengizandin. Lewre gelek 
caran bi birek akademîsyen, nivîskar 
an jî hunermend tê sînordarkirin. 
Heçku entelijensiya tenê ji birek 
akademîsyen, nivîskar, rojnamevan, 
siyasetmedar an jî hunermendan 
pêk nayê. Bergeheke wê ya pir 
berfireh û gerdûnî heye ku tu sînor 
û çarçoveyên deng de hilnayê. 
Çawa ku ronakbîrek ji hemû gu-
herîn, veguherîn pirsgirêk û kêşeyên 
cîhanê berpirsiyar e, entelîjensiyaya 
welatekî jî ew qas ji ber pirsgirêkên 
civak û neteweya xwe berpirsiyar 
e. Belê ev berpirsiyarî ji derdor û 
qada nêzîk (cîgeyî û neteweyî) ber 
bi derdor û qada dûr (gerdûnî û 
navneteweyî) ve diçe. Bi kurtayî 
entelîjensiyaya neteweyekê nikare 
di ser pirsgirêkên xwe yên neteweyî 
biqevize û xwe wekî enternasyonalîst 
(navneteweyîparêz) nîşan bide. Ji ber 
ku pirsgirêka her neteweyê hemû 
neteweyên cîhanê eleqedar dike, 
hem entelîjensiyaya wê neteweyê 
û hem jî entelîjensiyaya tevê cîhanê 
berpirsiyar digire. 

Belê mixabin realîteya heyî û 
rastiya cîhanê û jiyanê, îro dûrî vê 
heqîqetê ye. Ji ber ku gelek caran 
hişmendiya entelîjensiyaya xwecihî 
ji hêla netewe-dewleta serdest ve tê 
diyarkirin û li ser rewşenbîr/nivîskar, 
akademîsyen, hunermend û hwd. tê 
ferzkirin, entelîjensiyaya neteweya 
bindest jî di bin tesîra vê ferasetê/
hişmendiyê de dimîne. Ango çawa ku 
fikra sozyalîzmê û şoreşgeriyê ji hêla 
rewşenbîrên (xwedêgiravî) neteweya 
serdest ve ji derve tê; rewşenbîrên 
neteweya bindest jî li gor vê ferasetê 
tev digere û peywira entelîjensiyaya 
xwe ya neteweyî pêk nayîne. Ji ber 
ku hemû rewşenbîr, zana û siyaset-
medarên wê erdnîgariyê bi zimanê 
netewe-dewletê û li gor fermiyeta 
wê perwerde dibin, bi wî zimanî 
diaxivin û nîqaşê dikin, zimanê xwe û 
nirxên xwe yên neteweyê di ser guhê 
xwe re diavêjin. An dibêjin “ziman 
ne girîng e, ya girîng bîrdoz û siyaset 
e” an jî dibêjin “tu sûcê me tune 

ye, dewletê em asîmîle kirine”. Ev 
hincet ji entelîjensiyaya neteweyî ne 
hinceteke derbasdar e. Tenê spartek 
û bihane ne. Entelîjensiyaya ku xwe 
ji bîrdoza netewe-dewleta bişavker 
pak nekiribe, ji ziman, çand, nirx û 
hêjahiyên xwe yên neteweweyî jî bi 
dûr dikeve. Lewre tiştê ku hişmendi-
ya mirov a neteweyî diyar dike 
ziman e. Entelîjensiyaya ku zimanê 
xwe yê zikmakî di ser hemû nirxên 
xwe yê neteweyî re negire; bê haya 
xwe, xwe dişibîne entelîjensiyaya 
netewe-dewleta serdest û wekî wê 
tev digere. Bi zimanê xwe nafikire, 
naaxive û nanivîse: Heta gelek 
caran entelîjensiyaya ku mejiyê wê 
bi bîrdoza netewe-dewletê hatiye 
jehrandin sosyalîst dihesibîne û 
entelîjensiyaya neteweperwer a ku 
bi zimanê xwe yê neteweyê difikire, 
diaxive û dinivîse jî wekî nîjadperest 
dibîne. Tiştê herî seyr jî ew e ku; 
kesên ku bi şev û bi roj bi zimanê 
fermî yê netewe-dewletê diaxivin; 
wekî nijadperest (ên neteweyeke 
din) nahesibînin, belê kesên 
ku zimanê xwe yê netew-
eyî diaxivin û li zimanê 
xwe xwedî der-
dikevin nijadperest 
dihesibînin. Çawa 
dibe; kurdên ku bi 
salan bi zimanê tirkî, 
erebî û farisî diaxivin, 
nabin nijadperestên tirk, 
ereb û faris; belê kurdên 
ku bi kurdî diaxivin dibin 
kurdên nijadperest!? 

Tiştê herî ecêb yê din 
jî ew ku; her kurdên ku bi zimanê 
xwe difikirin, dinivîsin û diaxivin 
wekî “zimanzan” tên hesibandin. 
Heçku axaftin û nivîsandina bi 
zimanekî tiştekî din, zimanzanî 
tiştekî din e. Çawa ku her tirkên 
ku bi zimanê xwe difikirin, diax-
ivin û dinivîsin nabin zimanzanên 
tirkî, her kurdên ku bi zimanê xwe 
difikirin, diaxivin û dinivîsin jî nabin 
zimanzanên kurdî. 

Entelîjensiyaya ku ziman, çand û 
nirxên xwe yên neteweyî neparêze, 
nikare di nav entelîjensiyay cîhanê 
de cih bigire. Enelîjensiyaya ku 
nikaribe yekitiya zimên ava bike, ne 
dikare welati xwe û ne ji çanda xwe 
biparêze. Ji bo wê, divê berî her 

tiştî fikirîn, axaftin, nivîsandina û 
nîqaşa entelîjensiyayekê bi zimanê 
wê yê neteweyî be. Heke ne wisa 
be, ew ê xizmetê ji zimanên din 
(ên biyanî) re bike û bibe pêşkêşê 
windabûn û tunebûna zimanê xwe 
yê neteweyî. 

Rol û peywira ronakbîran yek jê 
jî ew e ku bi zimanê xwe bifikirin, 
bi zimanê xwe biaxivin; berhem-
ên xwe bi zimanê xwe binivîsin, 
bi zimanê xwe nîqaş bikin. Ji bo 
wê jî divê nirxandin, lêkolîn û 
dahûrandinê wan pêşî bi zimanê 
wan be. Divê ronakbîrên ku bi hev 
re di têkiliyê de ne, ji bo tekûzkirin, 
kemilandin û standariya (yekgirtina) 
ziman jî hewl bidin. Heke siyaset-
medarek dixwaze siyaseta xwe ya 
neteweyî ya rastîn bike, divê pêşî 
zimanê xwe yê neteweyî hîn bibe û 
li her qadê bi kar bîne. Ev helwest 
tenê ne mafekî rewa ye; her wiha 
pêdivî û pêwistiyeke bingehîn e. 

Di her civakê de kesên ku li 
zimanê xwe xwedî derdikevin û 
ên dernakevin hene. Bêguman 
gelek sedemên vê yekê ên dîrokî, 
hişmendî, çandî û civakî hene. Belê 
tu jê jî îro ro ji bo hînbûna ziman û 
bikaranîna ziman ne hincet in. Dibe 
ku her kes nikaribe rasterê di qada 
ziman de bixebite. Ji ber ku netew-
eyeke ku zimanê wê bi tunebûnê 
rû bi rû maye, hemû endamên wê 
neteweyê neçar in ku li zimanê xwe 
xwedi derkevin da ku bikaribin wî 
zimanê biparêzin. Belê jı bo berpir-
siyarıya vê yekê jî para herî mezin a 
entelîjensiyaya kurd e. 

Tiştekî seyr û ecêb e çawa dibe; kurdên ku bi salan bi zimanê tirkî, erebî û farisî diaxivin, nabin 
nijadperestên tirk, ereb û faris; belê kurdên ku bi kurdî diaxivin dibin kurdên nijadperest!  

Ji kesekî navserê yê di temenê min de dema ku 
em van kar û xebatên hêja dibînim û derefetên 
ku şoreşa Rojava bi xwe re anîn dibînin, gelek şa 
dibin û dîmenên jiyana beriya şoreşê ya di bin 
sîwana rejîma Baasê de tên bîra min.

Wekî mînak di salên 90’î de ji bo ku em 
karibin helbestên xwe ji çend kesan re bixwînin 
me zor û zehmetiyên dijwar didîtin.

 Ji dîtina malekê ku em lê bicivin û heta 
vexwendina çend kesên ku haya wan ji wêje û 
zimanê kurdî heye karekî gelekî zehmet bû. Piştî 
ku ew amadekarî jî bi zor û heft belayan dihatin 
bidestxistin êdî tirsa ku istîxbarata rejîmê bigire 
ser malê di dilê her beşdarekî/ê de bû. 

Me helbestên xwe bi pistepist dixwendin da 
ku dengê me zêde dernekeve derveyî wê mala 
em lê kom bûne. 

Her wiha di wan salan de kampanyayeke 
ji bo hînkirina xwendin û nivisandina zimanê 
kurdî hatibû destpêkirin. Her yekî/ê ji me 
komeke şagirt ji xwe re peyda dikir û li malekê 
ew kom dikirin da ku wan hînî xwendin û 
nivisandina bi zimanê kurdî bikin. 

Niha gelek ji wan zarokan mamoste ne û 
gelek ji wan jî di saziyên Rêveberiya Xweser ên 
çand, huner û perwerdeyê de cih digirin. Her 
wiha gelek mînak û zehmetiyên wê gavê tên 
bîra mirov lewre jî dema mirov niha pêşketin 
û destkeftinên di wan waran de dibîne dilê 
mirov xweş dibe. 

Bi gotineke din mirov dikare bêje ku piştî 
salên 2019’an şoreş û serhildana gelê rojavayê 
Kurdistanê ket qûnaxeke nû û di nava Şoreşa 
Rojava de Şoreşa ziman jî pêş ket. 

Lewre jî niha bi hezarên dibistan û bi dehên 
zanîngeh û peymangehên bi zimanê kurdî 
perwerdeyê didin zarok û ciwanên rojavayê 
Kurdistanê, çêbûne. Her wiha bi dehan saziyên 
ziman, wêje, çand û hunderê hatine avakirin. 

Wekî mînak ez dixwazim li vir behsa beşekî 
ji kar û xebatên saziya Hevgirtina Rewşenbîrên 
Kurdistanê HRRK’ê bikim ku bi salane xebatên 
çand û zimanê kurdî li rojavayê Kurdistanê dike. 

Hevgirtina Rewşenbîrên Rojavayê Kurdis-
tanê HRRK’ê piştî serhildana Qamişlo di nîsana 
2004’an de li bajarê Sandviken ê Siwêdê, bi 
amadebûna 40 nivîskar, hunermend û rojneme-
vanên kurd hat damezrandin.

Hevgirtina Rewşenbîran piştî wê şaxên xwe 
li bakur û başûrê Kurdistanê jî ava kir û dawî di 
23 û 24 Kanûn a 2016’an de 5’emîn kongreya 
xwe li Qamişloyê li dar xist û ji wê rojê heta 
niha kar û xebatên çand û ziman li navenda 
xwe ya li bajarê Qamişloyê yê rojavayê Kurdis-
tanê berdewam dike. 

Yek ji xebatên girîng ên HRRK’ê ew e ku 
Pêşbirka Helbesta Kurdî A Ciwanan her sal li 
dar dixe. Pêşbirk bi piştgiriya Komeleya Xêrx-
wazî ya Janî Xelef tê lidarxistin.  

Di pêşbirkê de ciwanên Rojava ji temenê 
18 heta 30 salî tê de beşdar dibin, û xelatên 
helbesta yekemîn, duyemîn û sêyemîn tên 
belavkirin.

Her wiha Festîvala HRRK’ê jî  salan e tê li dar 
xistin û tê de çîrok, helbest, şano, fîlmên sîne-
mayî, pêşangeha xêzkirinê û çalakiyên hunerî 
pêk tên û 20 rojan dewam dike. 

Di heman çarçoveyê de di meha Remezanê 
de her sal bernameya Remezanê ya bi navê 
Fenerên Rojava ku komek çalakiyan di nava xwe 
de dihewîne, tê lidarxistin. 

Herwiha di hefteyî de, her sêşem çakiyên 
wêje û hebesta Kurdî a klasîk tê lidarxistin. 

Li navenda HRRK’ê wekî din jî gelek panel 
û semîner tên lidarxistin.Lewre jî dema mirov 
xebatên wiha hêja û destkeftiyên gewre yên li 
rojavayê Kurdistanê dibîne mirov di dilekî rihet 
dibêje ne xweziya me bi wan rojên di bin des-
thilata rejîma Baasê de. 

Her wiha mirov bêtir fêm dike ku çima 
ewqas êrîş li dijî deverê û destkeftiyên wê yên 
di her warî de dibin. 

Mînakek ji destkeftiyên 
şoreşa ziman (HRRK)

Dildarê 
Amedê

Adar
Jiyan

Efsane; bi giştî, yekem qonaxa 
ramanê ye. Tevliheviya rastî û 
xeyal e. Rastiya civakan e. Mîrasa 
civak-mirovahiyê ye.

 Efsane; ne tenê peyvên bi 

hev ve girêdayîne. Ew; dergehên 
cîhanên cihêreng e. Keştiyên 
şarezan e. Di saloxgerên/deft-
erên dîrokê de vedengên giyana 

mirovahîne ku sînorên dem û çand 
derbas dike. Çîrokên ku dihatin 
gotin mîna girêdanek di navbera 
nifşan de bûn, ji ber ku ew bûn 

navgînên parastina bîr, 
çanda komî û nasnameya 
şaristaniyan. Ew li ser 
tepikên/tabloyên axa qer-
mîtê hatine nivîsandin û 
di perestgehan de ji vedizî 
û zirarê hatine parastin. Ji 
ber vê yekê efsane met-
neke/gotareke toreyî ye 
ku bi şêweyê wêjegerî û 
hunerî yê herî xweşik û bi 
şêweyeke herî bi hêz ban-
dorê li giyanan dike.

Efsane; di qonaxên 
destpêka pêşketina civaka 
mirovahiyê de dema hewl 
dida afirandina gerdûn û 

jiyanê rave bike, şêweya derûniya 
yekem pêk tîne. Ji ber ku mirov 
heyîneke hişmend e, pir pirsên 
ku bêbersiv mane pêşkêş kiriye, ji 
bo rewakirina bersivên pejirandî 
yên derûnî, xwe dispêre tiştên 
nedîtî û razber di çarçoveya tevna 
efsaneyan de ku bigihêje bersivên 
pêşniyarên xwe. Ji ber ku ramana 
seretayî ne hişmendî bû, mirov ji 
bo ravekirinê, serî li hêzên nedîtî 
an jî diyardeyên gerdûnî, da. Piştre 
efsane, di pîvanên xwe yên gerdûnî 
an perwerdehiyê de, derketin.

Efsane; di ravekirina diyardeyên 
gerdûnê de ji bo çendê sedsalan 
pispor ma. Heta hatina ramana 
felsefî wekî ravekirinek hişmendîtir 
an jî wekî destpêkek ji pirskirina 
pirsên zanistî re.

Efsane, tevî cewhera xwe ya 
nedîtî, ji ber ku ji hêmanên jiyanê 
û bi tevnên rastiyê hatiye pêçan, di 
lêgerîna rastiyê de wek tov dimîne.

Efsane (mîtolojî)Salanê Zerdeşt

Fikrên Ocalan tirs û xofa komplogeran e 

Xiyaneta bi belge

Bi nêzîkbûna salvegera 15’ê Sibatê 
komploya navdewletî çalakiyên kurdan 
û dostên kurdan zêde dibin. Kurd û 
dostên kurdan piştî meşa 25 rojan bi 
armanca azadiya Rêberê PKK’ê Abdul-
lah Ocalan dê li Kolnê mîtînga mezin 
li dar bixin. Hevberdevkê Diwana 
KCDK-E’yê Murat Ceylan têkildarî 
Meşa Dirêj a Kolnê axivî. Ceylan ewil 
komploya  navdewletî ya li dijî Rêberê 
PKK’ê Abdullah Ocalan şermezar kir 
û wiha got: “Em di 25’emîn salvegera 
komplo de komploger û hevkarên wan 
şermezar dikin. Em dagirkerên li ser 
axa Kurdistanê, hêzên emperyalist ku 
di hişmendiya Lozanê de israr dikin û di 
komployê de cihê xwe girtin şermezar 
dikin. Dîsa em hevkarên wan ên di nava 
kurdan de xeta îxanetê temsîl dikin şer-
mezar dikin. Li aliyê din em Rêber Apo 
ku bi berxwedana xwe û hevalên xwe 
ev kompo pûç kir silav dikin. Rêhevalên 
Rêber Apo yên bi dirûşma “Hûn nikarin 
roja me tarî bikin” bedena xwe kirin 
xeleka agir em wan bibîr tînin. Soza 
azadiya Rêber Apo didin wan.” 

Ceylan da zanîn ku ji bo wateya 
tecrîda li ser Rêber Ocalan berdewam 
dike fam bikin û dîsa rol û rista CPT, 
Konseya Ewropa, Neteweyên Yekbûyî, 
Dadgeha Mafên Mirovan a Ewropa 
ya di tecridê de fam bikin pêwiste li 
komploya sala 1999’an vegerin û wiha 
got: “Bi vê komployê wekî sala 1923’an 
xwestin gelê kurd bê rêber, bêsiyazet û 
bêparastin bihêlin. Ji ber ku Rêber Apo 
bi felsefe û têkoşîna xwe lîstoka li dijî 
gelê kurd xera kir. Disa gelê kurd wekî 
gelê ji bo azadiyê têdikoşe derxist rûyê 
cîhanê. Ji ber vê yekê li dijî Rêber Apo 
pêk anîn.” 

Ceylan anî ziman ku hêzên ku 
Peymana Lozanê îmze kirin û kesên 
li dijî têkoşîna azadiyê komplo xistin 
meriyetê heman hêz in û wiha axivî. 
“Ev hişmendî îro bi hişmendiya DAIŞ’ê 
berdewam kirin. Bi vê yekê xwest dîsa 
gelê kurd bêvîn û bêstatu bihêlin.”

Ceylan bal kişand ser çalakiyên li 
Ewropayê jî rawestiya û wiha got: “Me 
wekî KCDK-E ji bo tecrîda li dijî Rêber 

Apo neşkandiye di konferans û civînan 
de rexnedayîn da. Piştî rexnedayînê ji 
bo em rojek berî rojekê azadiya Rêber 
Apo pêk bînin me dest bi pêngavekê kir. 
Ji bo em azadiya fîzîkî ya Rêber Apo pêk 
bînin   wekî KCDK-E biryar girt. Li gorî vê 
biryarê gelek amadekarî û xebat hatin 
kirin. Pirtûkên Rêber Apo bi gelan re 
hatin parvekirin. Li saziyên navendî û di 
nava gelê ewropa û gelê kurd de gelek 
panel, civîn, konferans hatin lidarxistin. 
Di van xebatan de fikrên Rêber Apo 
hatin parvekirin. 9 şaxên Neteweya 
Demokratîk  bi gelan rehat parvekirin. 
Di 10’ê Cotmehê de li 74 welatan bi 
pêşengiya dostê kurdan pêngav “Ji 
Rêber Apo re azadî, ji pirsgirêka kurd re 
çareserî” hat destpêkirin. 

Wekî KCDK-E ji bo hevkariya 
pêşengtiya pêngavê dest bi xebatan 
kir. Ji bo azadiya Rêber Apo û statuya 
gelê Kurdistanê pêk bê, me dest bi 
xebatên parvekirina fikrên Rêber Apo 
kir. Bi taybetî fikrên Rêber Apo yên 
ekolojist, fikra xeta jina azad, neteweya 
demokratîk, aboriya komînal û jiyana 
hevbeş di panel û konferansan de hatin 
parvekirin. Di xwendina pirtûkan de 
hatin parvekirin.” 

Murat Ceylan bal kişand ser arman-

ca Meşa Direj û wiha got: “Di vê meşê 
de armanca me, hêzên di nava komplo 
de teşîr bikin. Dîsa kiryarên li dijî sincî 
de teşîr bikin. Ev tecrîda li dijî sinc li pêş 
çavê Konseya Ewropa (KE) û saziyên di 
bin sîwana KE’yê de pêk tê. Çima bi tay-
betî KE,. Ji ber ku Tirkiye endamê KE’yê 
ye. Îro tecrîda bêsincî û bê hiqûqî li pêş 
çavê KE’yê pêş dikeve. Em dixwazin di 
meşa 25 rojan de rola KE’yê teşîr bikin. 
Aliyê din jî em dixwazin fikrên Rêber 
Apo bi hemû raya giştî ya Ewropayê re 
parve bikin. Dîsa bi vê meşe raya giştî 
ya gelê kurd a Ewropayê bêtir li Rêberê 
xwe xwedî derkevin û Azadiya Rêberê 
xwe rojek zûtirîn mîsoger bikin. Rêber 
Apo jî dibêje; ‘Qedera min û gelê kurd 
bi hev ve girêdayî ye. Eger ez azad 
bibim gelê kurd jî dê azad bibe. Ji ber 
vê yekê divê em gelê kurd bêtir zindî 
bikin û ji bo azadiyê erkdar bikin. Di 25 
rojan de gelek name li gorî saziyan tên 
amadekirin. 

Name li gorî 9 şaxên Neteweya 
Demokratîk dê bi saziyan re bên 
parvekirin. Di van 25 rojan de dê bajar 
bi bajar, bi sazî, şaredarî, kesên pêşeng 
û rêxistinên civakî re hevdîtin bên kirin 
û heta 15’ê Sibatê bidome. Em ê di 15’ê 
Sibatê de bigêjin Strasbûrgê. Dê li vir 3 

meş bigêjin hev. Meşek ji aliyê ciwanan 
ve ji Almanyayê ve tê li darxistin. Meşek 
ji aliyê dostên kurdan ên enternasyonal 
ji Swîsreyê ve tê li darxistin. Meşa din 
jî ku ji Parîstê dest pê kir û çend rojin 
didome ye. Meşvanên 3 aliyan dê li 
Strasbûrgê di mîtîngekê de bigêjin hev.” 

Ceylan destnîşan kir ku dê di 16’ê 
Sibatê de piştî mîtînga Strasbûrgê 
meşvanên 3 şaxên meşe ku dostên wan 
ên di Konseya Ewporayê de cih digirin 
dê tev li konferansê bibin. Disa di 17’ê 
sibatê de jî li bajarê Kolnê yê Alman-
yayê li dijî 25’emîn salvegera komploya 
navdewletî bi pêşengtiya KCDK-E û 
TJK-E bi tevlêbûna sed hezaran meş û 
miting bê lidarxistin. Dê 3 baskên meşê 
di mîtîngê de cihê xwe bigirin.” 

Ceylan diyar kir ku ji bo mîtînga 
17’ê sibatê amadekariya tevlêbûna 100 
hezaran tê kirin û wiha berdewam kir: 
“Ne tenê gelê kurd, gelên Almanya û 
hemû welatên Ewropa dê bên beşdarî 
mîtîngê bibin. Dostên kurdan beşdarî 
mîtîngê dibin. Kurd û dostên kurdan 
vê mîtîngê pir girîng dibînin û li gorî 
wê amadekariyê dikin. Dê endam û 
rêveberên partiyên siyasî, sendika, 
rêxistinên sivîl û civakî û kesên hilbijartî 
di 17’ê sibatê de beşdarî mîtîngê bibin. 

Di vê mîtîngê de armanc teşîrkirina 
komplo û komplogeran e. Armanc 
azadiya Rêber Apo û statuya gelê kurd 
e.  Çawa ku di 99’an de hevalên Rêber 
Apo, ji zarokên 7 salî heta mezinên 77 
salî tev bi ruhekî xurt û dirûşma “Hûn 
nikarin roja me tarî bikin” li dora Rêber 
Apo bedenên xwe kirin xeleka agir, em 
bawer dikin ku gelê kurd û dostên me 
wê bi vê bîr û baweriya azadiyê tev 
li mîtînga 17’ê sibatê bibin. Em ê wê 
rojê dîsa ji bo azadiya Rêber Apo soza 
xwe nû bikin. Ji bo em vî deynê xwe yê 
dîrokî bidin, em ê di 17’ê sibatê de soza 
xwe nû bikin. Hemû hewldan û têkoşîna 
me ji bo azadiya Rêber Apo be. 

Ceylan herî dawî anî ziman ku di vê 
meşê de fikrên Rêber Apo bi rêxistin 
bikin û wiha got: “Armanca vê kom-
ployê li dijî fikrên Rêber Apo ye. Hêzên 
emperyalist ji fikrên Rêber Apo pir 
ditirsin. Ji ber vê yekê moplo pêk anîn 
û tecrîd didome. Di 25’emîn salvegera 
komploya li dijî Rêber Apo de tirs û xofa 
hêzên emperyalist û serdest a li hem-
berî fikrên Rêber Apo didome. Ji ber vê 
yekê tecrîdê berdewam dikin. Em ê jî li 
dijî vê yekê dixwazin fikr û paradigmaya 
Rêber Apo bi her kesî re parve bikin. Di 
nava gel de bi rêxistin bikin û pêş bixin.”

Beriya çend rojan malpera Şarpressê bi 
îmzeya fermandarê giştî yê hêzên PDK’ê 
Ezîz Weyîsî peyamek weşand. Di peyamê 
de ji hêzen Zêrevan ên ku yekser girêdayî 
rêveberiya PDK’ê ne tê xwestin ku li ku 
derê gerîlayê PKK’ê bibînin wan dîl bigi-
rin, ger teslîmiyek qebûl nekirin jî wan û 
wesayîtên wan gulebaran bikin.”

Piştî weşandina vê belgeyê bi çend 
kêliyan PDK’ê bi rêya ragihandina xwe 
belge derewand û got; “Naveroka 
belgeyê ne rast e.” Lê tişta balkêş ew 
e piştî vê daxuyaniya ku kesî jê bawer 
nekir bi rojekê li herêma Amediyê 
wesayîtên gerîlayan gulerabaran kirin û 
2 gerîla birîndar bûn. 

Navenda Ragihandin û Çapemeniyê 
ya HPG’ê bi daxuyaniyek nivîskî têkildarî 
êrişa 24’ê çileyê ya hêzên PDK’ê li dijî 
gerîla agahî dan. Di daxuyaniyê de hate 
gotin ku hêzên gerîla bi 2 wesayîtan 
diçûn Girê Amêdiyê. Li devera Sergelê 
herdu wesayît ketine kemîna hêzên 
PDK’ê û gule li ser gerîla hatin reşandin. 
Gerîla ji bo xwe biparêze bersiv dan û 
demekê şer qewimî. Di vê êrîşa PDK’ê de 

2 hevalên wan birîndar bûn.
Fermana bi belgeyekê ji hemû 

pêşmerge û hêzên Zêrevan ên PDK’ê re 
hatibû şandin bi vê êrişê ve diyar dibe 
ku rast e. Rêveberiya PDK’ê hewl da ku 
bi daxûyanî ango bi rêya ragihandina 
xwe ve, ev belgeya ku xiyaneta wê ya 
li dijî gelê kurd bi awayekî zelal piştrast 
dike veşêre. Lê şerê li herêmê qewimî 
û êrîşa li dijî gerîlayên azadiyê pêk hatî 
rastiya zîhniyeta PDK’ê û rêveberiya wê 
bi awayekî aşkera radixe ber çavan. 

Diyar e ku ev plan ne tenê ji aliyê 
PDK’ê ve hatiye amadekirin. Li pişt vê 
plana qirêj û dijminatiya li gelê kurd dîsa 
weke her carê dewleta tirk a dagirker û 
qirker heye. Ji xwe dema çekdarên PDK’ê 
êrîşî gerîlayan dikin balafirên keşfê yên 
tirk jî di heman kêliyê de li ser herêmê 
digerin. Piştî êrîşa hêzên PDK’ê balafirên 
şer ên tirk her herdu wesaît bombe dik-
in. Bi vê ve dixwazin delîlên ku xiyaneta 
PDK’ê piştrast dikin veşêrin. 

Bêguman ger em xiyaneta PDK’ê ya li 
dijî gelê kurd bi aşkerakirina vê belgeyê 
tenê bigrin dest û binirxînin emê têkevin 
şaşitiyek mezin. Ji ber ku xiyaneta PDK’ê 

xwe dispêre demek dirêj û dîrokeke wê 
heye. Li ser vê mijarê gelek nirxandin ha-
tin kirin û belge hatin weşandin. Lewma 
bêyî ku em têkevin dîrokê ez dixwazim ji 
dîroka nêz bi çend mînaka balê bikşînim 
ser xiyaneta PDK’ê û rêvebiriya wê. 

Di van çend salên dawî de PDK di 
çarçoveya hevkariya bi artêşa tirk a 
dagirker re li Herêmen Parastinê yên 
Medyayê êrîş bir ser gerîlayên HPG. Êrişa 
yekem di 26’ê Tîrmeha 2021’an de pêk 
hat. Çekdarên PDK li Xelîfanê kemîn danî 
pêşiya 3 gerîlayên HPG’ê. Di vê kemînê 
de gerîlayên bi navê Serwer Serhat, 
Wargeş Çavreş û Dijwar Berxwedan 
şehîd bûn. 

Piştî vê xiyaneta mezin bi mehekê 
ango di 28’ê tebaxa 2021’an de çekdarên 
PDK’ê li ser Ava Zê ya biçûk komek gerîla 
ya ku ji 7 kesan pêk dihat xist kemînê. 
Koma gerîla ku dixwestin ji Qendîlê der-
basî Behdînanê bi çeteyên PDK’ê re ketin 
şer. Hêzên PDK’ê bi çekên giran li gerîla 
xistibûn û di encamê de 6 gerîlayên bi 
navê Tolhildan Raman, Şoreş Mardîn, 
Axîn Mezrê, Şoreş Colemêrg, Brûsk 
Mûnzûr û Serdem Cûdî şehîd ketibûn. Ji 

bûyerê gerîlayê bi navê Heqî Zîlan rizgar 
bûbû. Piştre bi awayekî berfireh behsa 
êrîşa PDK’ê ya li dijî wan kiribû. 

Bêguman xiyanet û dijminatiya PDK’ê 
ya li dijî gerîlayên Azadiyê bi vê êrîşê re jî 
sînordar nema. Di 5’ê îlona 2023’yan de 
carek din bi destê çeteyên PDK’ê gerîla 
şehîd xistin. Komek gerîla li herêma 
Xelîfanê dixwestin ji herêmek derbasî 
herêmeke din a gerîla bibin. Çeteyên 
PDK’ê yên li herêmê îstîxbarat dan artêşa 
tirk a dagirker û li ser vê îstixbaratê bala-
fira biçek û bêmirov gerîla kirin hedef. Di 
encama bombebaranê de 3 gerîla şehîd 
bûn û 2 gerîla jî birîndar bûne.

Weke di van bûyeran de jî diyar dibe, 
êrîşên PDK’ê li dijî gerîlayên azadiya 
Kurdistanê ne nû ye. Belgeya ku PDK’ê bi 
israr naveroka wê înkar dikir jî di pratîkê 
de gotin bi gotin dihat pêk anîn. Mîna 
di belgeyê de hatî nivîsandin çekdarên 
PDK’ê gerîlayên azadiyê li ku derê dibînin 
êrîş dikin an jî têkildarî liv û tevgera wan 
de îstixbarê didin dewleta tirk a dagirk-
er. Ev dijminatiya ku êdî bûye karekterî 
herî bingehîn ên deshilata PDK’ê ji niha 
û şûnve ne pêkan e ku ji bo gelê kurd 
bikaribe pêşerojek azad biafirîne. Ji ber 
ew di nava vê xiyaneta ku li ser berjew-
endiyên hizbî û malbatî hatiye avakirin 
fetisiye nahêle tu rêxistin ango tevgerên 
kurd jî di xeta azadiyê de pêş bikevin. 

Dixwaze hemû kes mîna wê bibe xulamê 
dijminê gelê kurd. 

Belgeya ku hatî aşkera kirin, her 
çendî ji aliyê rêvebiriya PDK’ê ve hatibe 
red kirin jî li gorî min ev belgeya bi 
awayekî aşkera xiyaneta PDK’ê ya li dijî 
gelê kurd û tevgerê wê ye. Bêguman 
gelek bûyerên ku xiyaneta PDK’ê piştrast 
dikin hene. Lê ev belge wê bibe malê 
dîrokê. Piştî bi dehan salan kurdên ku 
bixwazin têkoşîn û şerê tevgerên azadiya 
Kurdistanê nas bikin di lêkolînê xwe de 
wê vê xiyanata ku gelek çaran hatiye 
belgekirin bibînin. 

Li gorî raya min êdî PDK û rêvebiriya 
wê jî baş dizane ew di çavê gelê kurd 
de xiyanetkarên çiqas mezin in. Ew jî 
dizanin ku êdî ne pêkan e gelê kurd wan 
efû bike û bikaribin mîna berê di dilê 
civaka kurdistanî de cihê xwe bigirin. 
Wê roj bê ev gel ev civak hesabê her 
guleya ku li dijî îradeya azadiyê hatiye 
teqandin bipirse. Di vî gelî de û tevgera 
azadiya Kurdistanê de ev îrade û bawerî 
heye. Lewma ew bi vê tirsê tevdigerin û 
hewil didin xwe li hemberî raya giştî ya 
Kurdistanê xwe derxin paqijiyê. Lê hemû 
hewldan vala û pûç in. Ev gel baş dizane 
kî çi ye û çi bike. Di vî şerê bêeman 
de herkesî ji zû ve heval û hogirê xwe 
naskiriye û bi gotinên xweş ên dijmin 
nayê xapandin. 

Hevberdevkê Diwana KCDK-E’yê Mûrat Ceylan diyar kir ku kesên Peymana Lozanê îmze kirin û kompo pêk anîn heman kes 
in û wiha got: “Komploger ji fikir û paradigmaya Rêber Apo ditirsin. Ji bo wê em ê fikrên Rêber Apo li her derê belav bikin.” 

Mizgîn Sonuk

Felemez
Ulug

Xweşkanî

‘Cîhana kevn - demên nû’

Eren: Ocalan di çareseriyê de aktorekî girîng e

Di 22’yê çileyê de ji 35 baroyan hezar 
û 330 parêzer ji bo bi Rêberê PKK’ê Ab-
dullah Ocalan re hevdîtinê pêk bînin, li 
Edliyeya Amedê serî li Wezareta Dadê 
dan. Parêzeran xwestin tecrîdkirina 
li ser Reberê PKK’ê Abdullah Ocalan  
bi dawî bibe. Berê jî Baroya Amedê 
2 caran serî li Wezareta Dadê dabû. 
lê Wezareta Dadê heta niha bersiva 
baroyê nedaye. Têkildarî armanca ser-
lêdanê û rewşa darazê Serokê Baroya 
Amedê Nahît Eren ji rojnameya me re 
axivî.  

Serokê Baroya Amedê Nahît 
Eren têkildarî serlêdana parêzeran a 
Wezareta Dadê nirxandin kir û wiha 
got: “Ev serlêdan pir bi wate û girîng 
e. Em dibînin ku li Tirkiyeyê hiqûq 
çiqas ketiye destê siyasetê. Dîsa daraz 
û kesên di qada darazê de biryarên ku 
didin, nîşana daraza siyasî ye. Mixabin 
di salên dawî de li Tirkiyeyê bi taybetî 
piştî 2015’an û şûnde, ango piştî pêv-
ajoya diyalogê ku hewldana darbeyê 
pêş ket û şûnde, demokrasî û hiqûq ji 
holê rakirin. Şertên OHAL’ê li welat pêş 
ket. Her çend OHAL bi fermî rabûbe 
jî hêj bandora OHAL’ê li ser jiyana 
mirovan didome. OHAL fîîlî didome.” 

Hewldana parêzeran pir watedar e 
Serokê Baroyê Nahît Eren da 

zanîn ku li Tirkiyeyê her dem li dijî 
bêhiqûqiyê, li dijî binpêkirina mafan 
û pêkanînên dijdemokratîk ji aliyê 
hiqûqnas, parazvanên mafên mirovan 
ve têkoşîna hiqûqê pêş ket û wiha axivî: 
“Îro jî heman têkoşîn berdewam dike. 
Ev serlêdana Wezareta Dadê parçeyekî 
vê tekoşîna li dijî bêhiqûqiyê ye. Pir bi 
qîmet û wetedar e. Eger li Tirkiyeyê ji 
ber ku mafên Destûra Bingehîn û ma-
fên ku di qada navneteweyî de hatine 
dayîn, nakevin meriyetê û li dijî vê yekê 
ew qas parêzer û hiqûqzan kom bûbin, 
ev li dijî pêkanînên dijdemokratîk 
bertekek gelek girîng e. Mixabin 
Tirkiye ji ber van kiryar û pratîkên 
dijdemokratîk her ku diçe paşve 
diçe. Ji ber vê qarneya Tirkiyeyê 
bêtir nebaş dibe.” 

Zagonên xwe nas nake 
Nahît Eren bal kişand ser 

astengiyên li pêş hevdîtina 
parêzer û malbatan a bi 
girtiyên li Îmraliyê re jî 
û wiha pêde çû: “Di 2.5 

salên dawî de parêzer û xizmên girtiyên 
li Îmraliyê nikarin bi girtiyên li Îmraliyê 
re hevdîtin bikin. Ev rewş di nava per-
gala hiqûqê de wekî tişteke hiqûqî nayê 
pênasekirin. Ev rewş ne di zagonên 
Tirkiyeyê de, ne di Destûra Bingehîn û 
ne jî di hiqûqa navdewletî û hiqûqên 
ku Tirkiye îmze avêtiye 
bin wan de cihê 
wê tune ye. 
Ev kiryar û 
tiştên tên 
kirin nayên 
qebûlkirin. 
Qebûlki-
rina wan 
ne pêkan 
e. Mixabin li 
Tirkiyeyê di 

salên dawî de binpêkirina mafan pir 
zêde ye.  Mînakek vê yekê jî geşedanên 
li girava Îmraliyê ne. Nêzî 3 sal û nîve 
sal in parêzer girtiyên li Îmraliyê nikarin 
bi parêzerên xwe re hevdîtin bikin. 
Astengiya li pêş hevdîtina bi parêzer û 
malbatê re tê wateya ku mafên ji aliyê 
Destûra Bingehîn û hiqûqê ve hatine 
parastin, hatine binpêkirin. Li Tirkiyeyê 
bi tevahî rejîma înfazê di meriyetê de 
ye. Ji vê jî wêdetir mixabin niha Tirkiye 
li gorî hiqûqa xwe tev nagere û ne 
hiqûq û ne jî zagonên xwe nas nake. 
Îro hemû civaka kurdan û civaka tirkan 
tev dizane ku Tirkiye çima zagonên 
xwe û yên navdewletî nas nake û naxe 
meriyetê. Meseleya esasî teyisandi-
na neçareseriya pirsgirêka kurd e. Ev 
nîşan dide ku dewlet çawa li meseleya 
kurdan dinere. Vê yekê bi awayekî herî 

zelal bi nêzikatiya li dijî Îmraliyê 
nîşan dide. Mirov nikare 

tenê meseleya kurd wekî 
meseleya ewlehiyê 

bibîne. Dema mirov 
bi vî çavî li meseleyê 

binere, rê li pêş 
gelek mafan tê 
girtin. Dîsa gelek 
mafên bingehîn 

û mafê jiyanê 
tên binpêkirin 
û înkarkirin.” 

Abdullah Ocalan aktorekî girîng e
Eren bal kişand ser pêvajoya di-

yalogê jî û anî ziman ku rewşa Tirki-
yeyê hatiye asteke pir pir xirab û wiha 
berdewam kir: “Di pêvajoya 2013’an de 
li Tirkiyeyê ragihandinek zêde hebû. Me 
her dem got ku di çareseriya pirsgirêka 
kurd de Abdullah Ocalan aktorekî girîng 
e. Hê jî bandora wî li ser rêxistinê zêde 
ye. Dîsa di çareseriya pirsgirêka kurd de 
helwesta wî pir girîng e. Ji ber vê yekê 
têkilîdanîna bi Abdullah Ocalan re pir 
girîng e. Me ev yek her tim anî ziman. 
Ji 1999’an heta niha gelek caran hat 
dîtin ku gotinên wî li ser rêxistinê pir bi 
bandor in. Gotinên Abdullah Ocalan pir 
zêde encamê distîne. Li ser gotinên ku 
ji Îmraliyê derketin pêvajoyên raw-
estandina çekan û pêvajoya rawest-
andina şer pêş ket. Me dît ku di vir de 
gotinên wî pir girîng in. Di vî alî de li 
ser meseleya kurd aktorekî pir girîng e. 
Di vê wateyê de diyalog û hevdîtina bi 
Îmraliyê re ji bo çareseriya pirsgirêka 
kurd gelek girîng e. Mixabin li Tirkriyeyê 
bi salan e vîneke ku naxwaze pirsgirêka 
kurd çareser bibe heye. Ji 2015’an û 
heta niha, piştî pêvajoya şer dest pê kir 
û şûnde, li  Tirkiyeyê feraseta zêdeki-
rina ewlehiyê û nêzîkatiya çareseriya 
bi ewlehiye zêde bû. Ev jî bû sedem ku 
mafên mirovan zêde bên binpêkirin. Ev 
hîn didome. Dem bi dem CPT serdana 

Îmraliyê dike û raporan amade dike. Ev  
rapor hat rojeva Konseya Ewropayê jî. 
Ev rapor bi raya giştî re jî hatin parveki-
rin. Lê mixabin, di salên dawî de pratîka 
Tirkiyeyê ya di qada binpêkirina mafan 
de û di nenaskirina biryarên darazê de 
nîşan dide ku hiqûqa navneteweyî pey-
mana Ewropayê nas nake. Li gorî zagon 
û hiqûqa navdewletî ku îmze kiriye tev 
nagere. Li Tirkiyeyê binpêkirina mafan 
û nenaskirina zagonên navdewletî li Tir-
kiyeyê di demên dawî de hatiye astek 
pir xerab. 

Wezaretê serlêdan nebersivandiye
Serokê Baroya Amedê Nahît Eren li 

ser hewldanên Baroya Amedê ji rawes-
tiya û ev agahî parve kir: “Di salên dawî 
de Baroya Amedê 2 caran li Wezareta 
Dadê da. Ji bo ku li girava Îmraliyê 
tecrîd bi dawî bibe serlêdan kir. Eger îro 
parêzer û malbat nikarin biçin Îmraliyê 
û bi xizmên xwe re hevdîtin bikin, ev 
nerîna dewletê ya li meseleya kurdan 
nîşan dide. Wekî baroyê û wekî parêze-
ran me di vê meseleya ku parêzer 
nikarin biçin Îmraliyê de serlêdanên 
hiqûqî kirin. Lê me tu bersiv negirt. 
Baroya Amedê di dawiya sala 2023’yan 
de careke din serî li Wezareta Dadê da. 
Lê li Wezareta Dadê bêdengiyek heye. 
Mixabin bersiva redkirina daxwazên 
me jî nade. Ne red dike û ne jî erê dike. 
Bêbersiv dihêle. Em ji vê yekê fam dikin 
ku mesele ne hiqûqî ye. Bi temamî li ser 
esasê polîtîk dinirxînin. Naxwazin temas 
bi Îmraliyê re çêbibe.” 

Bersiva erênî çareseriya pêş bixe
Eren têkildari serlêdana parêzeran 

a Wezareta Dadê jî agahî da û wiha bi 
dawi kir: “Herî dawî zêdeyî  hezar û 
300 parêzerî li Amedê serî li Wezareta 
Dadê dan. Armanca vê yekê ew bû ku 
li gorî mafê ku zagon,  destûra binge-
hîn û peymanên navneteweyî daye 
parêzeran, vî mafî bikar bînin. Li gorî 
vî mafî bi muwekilên xwe re hevdîtinê 
bikin. Parêzeran xwest ev bêhiqûqî bi 
dawî bibe û serî li Wezareta Dadê dan. 
Parêzer û baroyan  xwestin astengiyên 
li pêş hevdîtina li Îmraliyê bi dawî bibin. 
Fikarên xwe anîn ziman. Em hevî dikin 
ku Wezareta Dadê di demek nêzîk 
de bersivek erênî bide vê serlêdana 
parêzeran. Ez difikirim ku bi bersiv-
dayînê dê ev bêhiquqî bi dawî bibe. Ji 
bo aştiya civakî û çareseriya meseleya 
kurd dê bibe gavek erênî.”

Serokê Baroya Amedê Nahît Eren, tekîldarî serlêdana hezar û 330 parêzerên ku li Wezareta Dadê dan diyar kir ku 
ev hewldan pir biqîmet e û got: “Me di pêvajoyên diyalogê de dît ku Ocalan di çareseriyê de aktorekî girîng e.”

Yilmaz Yilmaz

Dema ku pisporên rûsî li ser mijara 
Ewropayê niqaş dikin û radiwestin, bi 
giranî li ser du taybetmendiyên cîhana 
kevn disekinin. Ya yekem, tê teqezkirin 
ku Yekitiya Ewropayê îro rastî gelek 
qeyranan tê û bandorê li hema hema 
hemû aliyên sereke yên “projeya 
Ewropayê” dike. Wekî aliyên aborî, 
siyasî, civakî, demografîk, îdeolojîk, nirx 
û hwd. 
       Ya duyemîn, tê destnîşankirin 
ku Ewropaya nûjen di karûbarên 
navneteweyî de bi rastî sûbjektîvîteya 
xwe winda kiriye. Dev ji xwesteka berê 
ya bidestxistina “xweseriya stratejîk” ji 
Dewletên Yekbûyî bi navê “hevgirtina 
transatlantîk” berdaye. Û ji ber vê yekê 
pênaseyên xirab ên wekî “satelayt” 

“kukla” û heta “pûtperest”ên Washing-
ton bi kar tîne. 

Dibe ku di şert û mercên rûbirû 
bûna tûj a di navbera Moskova û pay-
textên rojavayî de li hemberî helwest-
ên tund ên dijberî rûsî yên ku ji hêla 
serokên piraniya welatên Ewropayê ve 
piştî derketina nakokiya Rûs-Ukrayna 
hatine girtin.

Têgihiştinek wiha heye û heta rewa 
ye. Bi baweriyek girîng dikare were 
texmînkirin ku Ewropaya nûjen, wekî ku 
Konstantin Leontiev digot; “tevliheviya 
geş” a berê ber bi “hêsankirina tevlihev 
a duyemîn” ve diçe ku bi kêmbûna 
enerjiya jiyanî re hemwate ye. Lê belê, 
reduksiyonîzma bi motîvasyona siyasî 
divê têgihîştina ku Ewropaya nûjen 
hîn jî organîzmek zindî ye, tevî ku pir 
tevîhev e lê bi domdarî pêş dikeve. 

Nahêle ku em lê wek îskeletek Diplodo-
cus a ku hatiye restorekirin li muzex-
aneyek paleontolojîk tê pêşandan bê 
mêzekirin.

Ev yek ji hêla monografiya kolek-
tîf a bingehîn “Ewropa di vesazkirina 
gerdûnî de” ku vê dawiyê ji hêla En-
stîtuya Ewropayê ya Akademiya Zanistî 
ya Rûsyayê ve di rêzenivîsa “Cîhana 
kevn - demên nû” de hatî weşandin 
de tê bîra min. Monografî analîzek 
navdîsîplînî ya berfireh a meylên heyî 
yên di pêşketina herdu dewletên Ew-
ropayê û saziyên pêşeng ên ewropî de 
di warên pêşketin û ewlehiyê de li hem-
ber qeyrana cîhanî ya modelên aborî 
yên neolîberal, mezinbûna pirdengiya 
pergalên siyasî yên neteweyî dihewîne. 
Her wiha ya herî girîng jî cîhanê û 
dijwarbûna nakokiyên di navbera hêzên 

mezin de ye.
Nivîskarên monografiyê bi hûr-

gulî veguherîna bi zorê û ne bi tevahî 
rêkûpêk a pergalên partiyê û rabûna 
hêzên opozîsyonê yên derveyî pergal li 
Almanya û Fransayê adaptasyona tev-
lîhev a saziya siyasî ya brîtanî ji hebûna 
derveyî Yekitiya Ewropayê re, meta-
morfozên populîzma rastgir a Îtalyayê, 
pêvajoyên radîkalkirina têkoşîna siyasî 
ya li Spanyayê û zêdebûna tevgerên 
radîkal ên li Skandînavyayê digirin dest. 
Pêşbîniyên bi îhtîyat ji bo encamên 
hilbijartinên Parlamentoya Ewropayê 
têne kirin, hinek jî lawazbûna parti-
yên navendparêz, keskan û xurtkirina 
helwestên muhafazakarên Ewropayê tê 
pêşniyarkirin.

Wek tê dîtin para YE’yê di aboriya 
cîhanê de hêdî hêdî wê hîn kêm bibe. 

Lê belê, rola Ewropayê di bazirganiya 
cîhanî de (heger em bazirganiyê di nav 
koma entegrasyona Ewropayê nirxa 
mutleq a ixracatê de, YE du carî ji Çînê 
û sê carî ji Dewletên Yekbûyî mezintir 
e. Hêsan e ku mirov texmîn bike ku di 
vî warî de ye ku Bruksel dê îdia bike ku 
qaîdeyên lîstikên gerdûnî diyar bike.

Ji destdana YE’yê ya beşeke girîng 
a “xweseriya stratejî” ya berê ya pir 
bisînor ji Dewletên Yekbûyî û zêdebûna 
hejmara welatên endamên YE’yê ku 
di heman demê de endamên Hevpey-
maniya Atlantîka Bakur in. Ev jî nayê 
wê wateyê ku li wir di YE’yê de li ser 
paşeroja ewlehiya Ewropayê nakokî 
tune ye. 

Wekî din, tevlîbûna çalak a Yekîtiya 
Ewrûpî û endamên wê yên takekesî di 
pevçûna Rûs-Ukrayna de jîrbûna wê 
kêm dike ku wekî “pêşkêşkerek ewle-
hiyê” li herêmên din ên cîhanê, di nav 
de Sahela afrîkî û Balkanên Rojavayî tev 
bigere.

Kurdistan
Lezgiyeva

Têkoşîna li dijî bêhêvîbûnê: Lêgerîna wateyê

Dewlet çima dibe înkara mirovahiyê?Her roj krîza pergala modernîteya 
kapîtalîst kûrtir dibe. Pênaseya me ya 
pergala modernîteya kapîtalîst jixwe 
pergala krîzan e. Ev pergal hebûna xwe 
bi derxistina krîzan dide avakirin.

Modernîteya kapîtalîst avakirin û 
rêvebirina xwe bi pergala dewletî pêk 
tîne. Di dîroka mirovahiyê de derketina 
dewletê gelek caran hatiye gotin. Dîsa 
jî dema mirov pênaseyeke giştî bixwaze 
bike; bi kurt û kurmancî dewlet înkariya 
mirovahiyê ye. Hebûna xwe bi êrîşên 
nirxên mirovahiyê pêk tîne.

Di dîroka mirovahiyê de bi derketina 
dewletê re heta niha di jiyana mirova-
hiyê de du xet derketine holê. Xeta 
yekemîn; xeta ku di mirovahiyê de israr 
dike û dixwaze li ser esasê mirovahiyê 
bijî ye. Ji bo vê yekê hertim li hember 
êrîşên dewletî bi her awayî parastina 
nirxên mirovahiyê kiriye. Xeta duyemîn 
jî; xeta ku hebûna xwe di tunekirina 
nirxên mirovahiyê de dibîne ye. Vê xetê 
derketina xwe li ser esasê êrîşê mirova-

hiyê daye avakirin. Armanca hebûna 
xwe di tunekirina nirxên mirovahiyê de 
dibîne. Ji ber vê yekê hedefa vê xetê bi 
giştî nirxên mirovahiyê ye.

Loma jî em dibêjin pergala dewl-
etê di esasê xwe de pergaleke derveyî 
mirovahiyê ye. Ew dewletê ku niha li ser 
rûyê cihanê dewletbûna xwe îlan kirine 
û xwe wisa didin jiyîn em mêze bikin ka 
armanca wan a esasî çi ye.

Dema em li dîroka mirovahiyê mêze 
bikin, avabûna dewletan heta niha 
pergala dewletê bi tu awayî pirsgirêkeke 
mirovahiyê çareser nekiriye. Berova-
jiyê vê yekê bi derketina dewletê ve 
mirovahî hertim pirsgirêkê dijî. Pirsgirê-
ka sereke ya ku serê hemû mirovahiyê 
bûye bela ‘şer’e. Di dîroka mirovahiyê de 
beriya derketina dewletê di nav civakê 
de şer tune. Dema ku pirsgirêk di nav 
civakê de derdikeve civak bi rê û rêbazê 

civakî pirsgirêkên xwe çareser dike. Dem 
dema dibe ku hin pirsgirêk vegeriyabin 
pevçûna jî. Lê bi tu awayî venegeriyaye 
şer. 

Şer; tevgera çekdarî ya bi plan û bi 
program e. Ev taybetmendiya bi xwe 
re qirkirin, xespkirin û talankirinê tîne. 
Loma em dibêjin di nav civakbûnê de şer 
bi tu awayî tune. Qirkirin, xespkirin, dizî, 
talankirin taybetmendiyên dewletê ne. 

Dewletên ku li ser civakan şer îlan 
dikin jî hene. Li hember îlana şer a dewl-
etan civak jî mafê wê yê bi her awayî 
xwe biparêze heye. Ew dibe parastina 
rewa. Loma jî tevgera dewleta dibe şer. 
Tevgera civakan dibe xweparastina rewa.

Di vê çerçovê de em hinekî şerê 
cihanê ku tê meşandin mêze bikin. 
Modernîteya kapîtalîst ji bo ku krîza 
dijî derkeve hema bêje hemû aliyê 
cihanê cephê şer vekiriye. Modernîteya 

kapîtalîst ji bo ku krîzên xwe çareser bike 
hê jî rêbaza herî erzan şer dibîne. Loma 
jî her alî niha di nav şer de ye. 

Destpêka salên 90’î şerê cihanê 
sêyemîn di Rojhilata Navîn de da 
destpêkirin. Ev şer çiqas berdewam kir 
li serê pergala kapîtalîst bû bela. Ji bo 
ku rûyê pergalê di nav gelan de deşifre 
bû vê carê neçar ma di nav dewletan 
de hin guhertina pêk bîne. Ji bo vê 
yekê dewletê wek Iraq, Misir û Yemenê 
guhertin pêk anî. Ev guhertinan jî li serê 
wê bûn bela. Dîsa jî nebû derman. Ji ber 
ku di Rojhilata Navîn de xitimî cepha 
Rûsya-Ukrayna vekir. Ev demeke dirêje 
diyare ku di vir de jî xitimandinek heye.

Pergala modernîteya kapîtalîst ji 
bo bazirganiyê hilde bi ewlehiyê rêyên 
ewle digere. Di civîna G20 a îsal de riya 
bazirganiya Hîndistanê hat erê kirin. 
Dema ku rotaya van rêya diguhere hin 

dewlet rola wan bêqîmet dibin. Tirkiye 
jî wan dewletên ku rola wê bêqîmet 
dibe ye. Ji bo ku balê bikşîne ser xwe û 
rola xwe biparêze serî rê û rêbazên cûr 
be cûr dide. Van rêbazan yek jê şerê 
Îsraîl-Filîstîn derxistine. A din, teqîna 
merasîma Qasim Silêmanî. A din erêki-
rina endamtiya NATO’yê ya Swêdê. A 
din lêgerîna dîplomasiya nav dewletan 
e. Qadên van rêbazan çiqas ji hev cuda 
bin jî armanc yek e.

Sedema sereke ya serî lêdana van 
rêbazan tunekirina destkeftiyên kurdan 
e. Ev nêzîkatî jî her ku diçe Tirkiyeyê 
dibe rewşeke xirabtir. 

Ji ber karakterê dewletê dewleta 
tirk jî hebûna xwe li ser tunekirina gelan 
dide avakirin. Ev rewşa ku niha Tirkiye 
di nav de ye sedemê wê nêzîkatiya wê 
ya li hember çareserkirina meseleya 
kurd ve girêdayî ye. 

Di bingeha zanistên civakî yên wekî; 
antropolojî, civaknasî, psîkolojî û felsefe 
û hwd. de hinek têgehên razber hene 
ku mirov dikare bibêje xwezaya mirovan 
radixîne ber çavan. Têgehên wekî jîn, 
azadî, wate, bextewarî, lêgerîn, bûn-
nebûn û hwd. her çi qas tim binyada 
xwezayê pênase bikin jî em dikarin 
bibêjin ku herî zêde di civaka xwezayî 
ya duyemîn yanî xwezaya mirovîn de 
digihêje lûtkeya wateya xwe. Ev têgehên 
hatin rêzkirin bêguman mirovahiyê di 
aliyê têgihîştinê de binirx dike. Lê mix-
abin ji ber ku mijara lêhûrbûnê mirov 
e, em neçarin bibêjin ku ev têgihîştin di 
heman demê de dibe sedema bênirxiya 
mirovahiyê jî. Lewra têgehên bindestî, 
tecrîd, dejenerebûn, bêwatebûn, mirina 
hişmendî, êş, bêarmancî, îxanet û 
hwd. jî bi heman awayî civaka mirovan 
pênase dike.

Dema em berê xwe didin kûrahî û 
valahiya fezayê ango tevgera gerdûnê, 
em dibînin ku her kêliyek di nava xwe 
de gaveke ya bûn-bûyînê dihewîne. 
Dîsa di bin her kevirekî de êşek ango 
rêçek a xwezaperweriyê yanî azadiyê 
heye. Her wiha, her gav û tevgerek 
ji bo wateya hebûna xwe bidest bixe 
dilive. Ka em li sêla esmanî binêrin, 
gelo çend stêrk ji bo xweşikbûnê ango 
zîzbûna dilê mirovan diçirisin? Kî dikare 
dem-wextê ku kêli bi kêlî diherike behra 
jiyanê rawestîne. Em dikarin bipirsin, 
ma mirin? Ew dilnizmiya jiyanêye ku em 
pê dixapin. Mirin, ji bo alawên xwezayê 
derbasbûna teşeyekî din a jiyanê ye. 
Yanî tim armanca bûyîn û herikîna dem 
ji bo wate û azadiyê ye. Ger ku kesek 
bêje na hebe, bila kerem bike hikma 
xwe li herikîna dem û tebata çêbûnê 
bike. Lewra em dikarin bibêjin kû azadî, 
watebûna xwezaya hebûnê ye. Her 
wiha em dizanin ev xweza xwedî dîrok 
û hişmendiyeke azad e. Ka em binêrin 
ev heqîqeta qaîm di xwezaya civakî de 
çawa hatiye guhertin.

Belê, mirov jî kirdeyek sereke ya di 
pergala gerdûnê ango xwezaya hebûne 
de ye. Wekî her cure zindî ew jî ji bo 
jînek biwate pêwistiyê bi azadiyê tîne. 
Yanî armanca hebûna mirovahiyê jî 
lêgerîna wateya jiyanê ye. Dema em 
xwe berdidin nava serdaba pêşeroja 
mirovahiyê jî em bi hêsanî dibînin ku 
pûxteya jiyana mirovahiyê bi du serde-
man derdikeve pêşberî me.

Di serdema yekem de azadiyek 
xwezayî li jiyanê serwer e û mirovahî ji 
bo berdewamiya hebûna xwe di nava 
lêgerîna geşedanên nû yên hêsanki-

rina jiyanê de ne. Yanî tekoşîna ewil li 
hember xwezaya yekemîn e. Serdema 
duyemîn jî bi şaristanî û dewletbûnê 
raber dibe. Yanî bihêza pergalên 
desthilatiya li ser mirovan. Em dikarin 
bibêjin ku dejenerebûna yekem a civakî 
tahakûma mirovan a li ser mirovan e. 
Lewra lêgerîna yekem a mirovên ku li 
hember tehakûma serdestan jî, tekoşîn 
e. Ji bo wateya jiyanê, azadiyê. Tevî zext 
û zordarî û helwestên bindestkirinê jî 
pêwîst e mirov ji bo domandina jiyanê 
sedemek giranbiha peyda bike. Lewra 
di demên herî neçar de jî çeka mirova-
hiyê bûye hêvî. Hêviya azadiyê, hêviya 
ji bo cûr be cûr armancan. Lê belê ji 
bo hêvî bigihêje armanca xwe ango 
encamek serkeftî hilberîne çalakvaniyek 
xurt pêwîst kiriye. Her wiha wekî gotina 
ferzaneyê kurdan jî, “di armanca xwe 
de zelaliyek weke rojê” pêwîst kiriye 
ji bo serkeftinê. Ne hêviyek bêbingeh, 
hêviyek çalak û zinarîn.

Mirov dikare nîqaşa van mijaran 
tevan di dîsîplîna “felsefeya jiyanê” de 
bigire dest. Gelek feylesof, fikirmend û 
derûnînasan bala xwe dane vê mijarê û 
li ser hûr bûne. Mirovên wekî Wîlhelm 
Dîlthey, Henrî Bergson û Vîktor Emil 
Frankl ji van çendek in. Lê belê ji van 
kesan yek ji ber ku teoriyên xwe li gorî 
tecrûbeyên xwe yên jiyanî afirandin e, ji 
bo me watedartir e. Ew kes wekî hûn jî 

texmîn dikin nivîskarê pirtûka “Lêgerîna 
Mirov a Wateyê” Viktor E. Frankl e. Di 
heman demê de xwediyê terapiya ku bi 
navê wateyê tê pênasekirin, ‘Logoter-
apî’yê ye jî.

Ji bo mirov Frankl fêm bike, pêwîst 
e mirov berê xwe bide jiyana wî. Wekî 
tê zanîn Jenosîda ku bi pêşengiya Hîtler 
û Naziyan a li hember cihûyan pêk hatî 
di rûpelên dîrokê de cihekî girîng a 
reş digire. Frankl jî para xwe ji vê êrîşa 
faşîzan digire û bi salan di qampên hov-
îtiyê belav dikin ên bi navê Auschwîtz û 
Dachaû de dîl dimîne. Frankl, du sal û 
nivên ku di van qampan de derbas kiriye 
de rastî gelek zext û pêkûtiyên dijmirovî 
tê. Dema ku wehşet û îşkenceya ku di 
qampan de tê kirin dibîne, mirin, wekî 
hicreyekî di beden û zihnê wî de bi cîh 
dibe. Êdî mirin encamek teqez e. Ji ber 
ku jiyana di vê rewşê de jî nêzî mirinê 
ye. Li wir derheqê jiyana xwe de tu kes 
ne diyarker e. Pratîkên ji bo şikestina 
îradeya mirov ango derdestkirina hêvi-
yan pirek di navbera jîn û mirinê de ye.

Frankl, di nava qaosek bi vî awayî 
de li hember mirinê lêhûrbûnê li ser 
‘têkoşînek çawa’ dike.

Lewra pêwîst e mirov ewil sedemên 
şikestina îradeyê tespît bike; Di bin 
miameleya îşkenceye de her ku êşa li 
bedenê zêde û domdar dibe hêviyên 
xelasbûna mirov kêm dibe. Dema ku 

ev hêvî ber bi tixûbê xelasbûnê ve diçe 
mirov ji jiyana hizrî dikeve. Êdî êşa laşê 
wî kesî bi xwe re rûxandina giyan û îrad-
eyê tîne. Kesê ku li hember îşkenceyê 
têk biçe, ne gengaz e ku careke din ji 
jiyanê hez bike. Şerma ketina rewşa qels 
êdî careke din naqede.

Her çi qas bedena kesê ku li hember 
îşkenceyê têkçûyî li ser lingan be jî ruh 
û giyanê wî kesî winda ye. Jean Amérya 
ku ew jî bi salan di kampên îşkenceya 
Naziyan de maye ji bo vê rewşê dibêje 
“îşkence ji bo ew kesê ku rastî wê tê 
merasîma mirinê ye”, mirineke giyanî. 
Ew wekî rêçeke daxdana li ser hestên 
mirov e ku tu caran jê neçe.

Bêguman têkoşîna li hember mirinê 
jiyan e, jiyanek bi wate ye. Frankl jî 
wisa difikire. Destpêkê pêwîst e mirov 
ji bo berdewamkirina jiyanê hewl bide. 
Û piştre ji bo misogerkirina jiyanek 
bi tendûrist jî pêwîstî bi peydakirina 
sedemek jiyanî heye. Ew sedem ku ji bo 
mirov bibe hêvî û jiyana mirov biwate 
bike ye. Frankl, li gor çavderiyên xwe 
yên di qampê de wisa dibêje; “Ew kes-
ên ku xwe bi wateyeke di pêşerojê de 
gengaz be ve girêdidan ew kesên ji aliyê 
domkirina jiyanê de herî bişans bûn. Lê 
belê ew mirovên ku ji bo jiyanê hêviyên 
wan nemayîn pir zû diketin û dimirin”. 
Frankl bi xwe jî ji bo xwe wateyeke bi vî 
rengî afirandibû.

Digot dema ku ez ji vê bindestiyê 
rizgar bibim ez ê li ser van bûyeran 
pirtûkekî binivîsim. Piştî ku derket li ser 
mijara wateyê pirtûkek nivîsî û di beşa 
derûnînasiyê de ekolek bi navê ‘logoter-
api’yê derxist holê. Ev jî bû sedem ku 
girîngiya wateyê were nîqaşkirin. Beriya 
wî jî li ser vê mijarê Friedrich Nietzsche 

jî gotina “kesê ku ji bo domkirina jiyanê 
sedemekî wî hebe dikare her cûre çawa-
tiyê (nasıl- mirov dikare wekî zehmetî jî 
bikar bîne) hilbigire” aniye ziman. Gelek 
kesên din jî ji bo girîngiya wateyê teor-
iyên cûr be cûr afirandin e. Jixwe em 
dikarin bibêjin Frankl jî bingeh û ilhama 
van fikrên xwe ji felsefeya jiyanê girtiye. 
Ev ekol ji bo ekola derûnînasiya hebûn-
parêziyê jî bûye ronahiyek nûjen.

Di dîroka wehşeta li hember mirova-
hiyê de mînakên wekî kampên Naziyan 
li welatê me jî hene. Yek ji vê wehşetê li 
Zindana Amedê sala 1980’yan hatiye ji-
yîn. Girtiyên siyasî li wir hatibûn dîlgirtin. 
Ji îşkenceyên dermirovî heta windaki-
rina mirovan bi sedan pêkûtiyên mafê 
mirovan hatin pêkanîn. Mafê mirovan ê 
herî bingehîn mafê ragihandinê jî qedexe 
bû. Heta axaftina bi zimanê dayikê jî 
sedema îşkenceyan bû. Kesê ku diket 
Zindana Amedê derketina wî bi mucîzey-
an ve girêdayî bû. Hêjmarek heta niha jî 
nediyar mirov li wir hatin kuştin. Zindana 
Amedê di hafizeya civakî de wekî meka-
neke ya wehşetê cîh girt.

Her wiha li hember van zext, zordarî 
û îşkenceyên dermirovî têkoşînek 
biwate û bêhempa jî hat meşandin. Li 
hember eniya şerê bêîradekirinê, eniya 
berxwedanê hat avakirin. Mirov dikare 
bibêje tovê xeta watedarkirina jiyanê, 
yanî têkoşîna ji bo azadiyê li Zindana 
Amedê hatiye avêtin. Dixwestin canê 
kurdbûna li ber sekeratê bi giştî bistînin. 
Lê belê kurdbûn ji xweliya xwe ji nû ve 
ava bû. Lewra kurdên xwedî hişmendî 
yên di Zindana Amedê de digotin “yan 
jiyanek azad yan jî mirinek birûmet”. Ev 
helwest bû sedem ku têkoşîna azadiyê 
gûr bibe. Ji bo kurdekî birûmet wate û 
azadî heman tişt bû. Encam jî serkeft-
inek dîrokî bû.

Mînakek din jî tecrîda di şexsê fer-
zandeyê gelê kurd de li welatekî tê kirin 
e. 24 sal in ku ev tecrîd berdewam dike. 
Her çiqas car car ji bo berjewendiyên 
xwe yên siyasî tecrîdê rakin jî, tecrîd tu 
caran bi dawî nebû ye. Di van 24 salan 
de her cûre îşkenceyên fikrî û psîkolojîk 
hatine pêkanîn. Tevî van pêkûtiyan jî 
ferzandeyê kurdan tim di nava tebatek a 
hebûnê de bûye. Lêgarîna heqîqetê ji bo 
wî sedema herî mezin a ji bo domkirina 
jiyanê ye. Lewra yek kêlî jî bêyî hilberîn û 
bêwate derbas nebû ye. Armanc, wate-
darkirina jiyana civakê tev e.

Hebûn ne bes e, wate û azadî pêwîst 
e. Heqîqet, gihîştina wateyê be, wate jî 
destxistina azadiyê ye.

Bo dawî; “Mirovê ku xercê afirandi-
na wî wate û hest be, ew kes mirovê 
herî bihêz e”.

Ka em li sêla esmanî binêrin, gelo çend stêrk ji 
bo xweşikbûnê ango zîzbûna dilê mirovan

diçirisin? Kî dikare dem-wextê ku kêli bi kêlî 
diherike behra jiyanê rawestîne. Em dikarin 

bipirsin, ma mirin?

Abdurrahîm Durmuş

Salîh Keleş

Vakûrê Kurdistanî u Tirkîya de 
germayîya weçînayişê xocayî yê 
31ê Adare est a. Partîya Zeypêyî û 
Demokrasîyî ya Şaran DEM Partîye, 
zê heme weçînayişanê Tirkîya, 
partîya tewir dînamîk û xoverdêre ya 
na ravêreyîye ya. No xisûsîyet, bi her 
awayî verçiman de yo. DEM Partîye 
di tarîxê Komara Tirke de ke yewîn 
o, 94 navendan de verweçînayiş pêk 
ard û kemî yan zî zêde, se hezarîy 
delegey şîy sindoqan ser. Beno ke 
bi goreyê tayinan vatişêko pîl bêro 
dîyiş, la pêkardişê verweçînay-
işêkê di na aste de nameyê “şahîya 
demokrasî”, heq keno.

Kêmasî û şaşîy, di cayo kar yeno 
kerdişi de virazîyenê. Qeydeyêko 
xozayî û zanistî yo, di cayo ke karêke 
nêro kerdişî de îhtîmalê şaşî û 
kêmasîyan zî çîn yo. Ney esasî ser o 
her çende nêro waştiş zî di or-
ganîzeyêka winayine de miheqeq qic 
yan zî pîl, do şaşî û kêmasîy bivecîyê. 
Ya esasî nêy kêmasîyan ra dersîy 
vetiş û seba ameyîye ardişê asta 
tewir nizme yê kêmasîyan o.

Her çende ma vanê şaro kurd 
şarêko polîtîk û demokrat o zî, 
tay mûsayişêy ma êy binkeyînî 
est ê ke lezalez vînî nêbenê û di 
ravêreyîyê winayinan de zafêrî xo 
danê teber. Bi awayêko teorîk û 
vatişî de ma demokrasîyê radîkalî 

wazenê. La demokrasîyo radîkal nê, 
demokrasîyêko rêze ra zî, seba ma 
û seba heme şaranê di sînoranê 
Tirkîya de, perênêko çend nimory 
hîra yo. Rewşa Tirkîya ya ewroyî 
nimûneyo tewir verbiçim yê na 
rewşe yo.

Hemeyê dinya de tekoşîna sîyasî 
didi lingan ser o yena rayirberdene. 
Sîyaseto legal yo civatî û sîyaseto bi 
şerr. Şerr, sîyaseto bi sîlahî yo. Seba 
ma şarê kurdî na rewşe zafêrî dîyark-
ere ya. Heke şaro kurd ewro wayirê 
tay destkewteyan o, no bi saya 
serreyê, rayira didiyine yo. Bi goreyê 
min, gama ke behsê demokrasîyî 
kenê, na vîrê ma de nîya. 

Di şertêy asayîyan de şare-
darîy, peyayê xizmetî yê. O ke beno 
namzetê naye, beno namzetê 

xizmetkarîye. Heke merdim dewrêş 
nêbo, xizmetkarîye çîyêko zaf baş zî 
nîya. Ma kam sere sibayî keyeyê xo 
ra wirzenê û vanê ez şêra qasêke xiz-
metê cîranê xo bikera? Kurdistan de 
şaredarî, xizmetî reyde (ke no xora 
gere bêkêmasîye bêro kerdene), 
verkêşî, temsîlê îradeyê şarî û di her 
şert û mercîy de pawitişê ney îrad-
eyê bi gunîye û tekoşîna bêsaloxe ya 
nîm seserre yo. 

Beno merdim xo naye rê bes 
bivîno. Beno ke di şar zî merdimî 
bes bivîno û di şolena demokrasîyî 
de merdimî nîşan zî bido. Na bes 
a, gelo? Baş o, şarî ma bes dîy û 
ney besdîyişî sero zî ma bîy şaredar 
la ke ma bes nêkerd, gelo do şar 
xo, şaredarî, sîyasetî, partîya sîyasî 
yan Têgêrayişê Pêroyî, kamî sûcdar 

bikero? Îtîya de mekanîzmayêka ke 
gere seba di serre de mudaxeleyê na 
rewşe bikero, têgêrayişo pêroyî yo. 

Di na şahîya demokrasî de, 
herhal de herkes zaneno ke kêmasî 
û şaşîyan de tu eleqeyêkê têgêrayişê 
pêroyî çîn yo. Heke nîyetêko winayin 
bibayêne, no derfet nêdayêne û bi 
meylêko teng şikayêne namzetan 
bixo dîyar bikero. 

Nêy kêmasîy, kêmasîyê namzetan 
û rayirberanê partîye yê. Kesêy ke 
bîyê namzetîy, miheqeq neferê ney 
hereketî û wayirê kedêka pîle yê. 
Bi înan ameyo bawerkerdiş ke do 
îradeyê ney şarî di her şert û mercî 
de temsil bikerê û biseweknê. Heke 
bi awayêko yeno waştiş, verweçînay-
iş demokratîk nêbîyo, no yeno ey 
mehneyî ke, pergalêka demokratîke 
ya xomîyanî nêdayeya roniştişî. Gere 
di serre de kesêy ke na rewşe rexne 
kenê, xora bipersê: ”Ma çendêke 
seba pergalêka demokratîke ya 
xomîyanî kede daye”. 

Heke na nîyameya kerdiş, heqê 
kesî yê vatişê “demokrasî pêk 
nîyame”, û bi raya pêroyî reyde 
barrekerdişê eşkerayîyan raşt nîyo. 
Di têgêrayişê ma de ray û raybazêy 
naye dîyar ê. Gere ma tay mûsay-
işanê xo ra fek vera bidê, seba 
pêkardişê pergalêka demokratîke 
ya xomîyanî, kede bidê û di serre de 
bixo, bi naye bawer bibê. 

Rixmê heme kêmasîyan, no 
verweçînayiş zaf muhîm û seba 
ameyîye cerebnayişêko bi dersan 
pirr bî. Seba naye zî vatişê “şahîya 
demokrasî” heq keno.

Seke zanîyeno Mustafa Suphî û 14 
embazê ci çele 1921 de Trabzon de 
bi destê îdareyê Mustafa Kemalî 
xedarane ameyî qetilkerdene. No 
qetlîyam hema zî mîyanê komelê 
Tirkîya û Kurdistanî de yeno nîqa-
şkerdene. Pêro belgeyî mojnenê ke 
îdareyê Mustafa Kemalî nêwaştêne 
fikrê sosyalîzmî erdê Tirkîya û Kurd-
istanî de vila bibo û coka qetlîyamê 
Mustafa Suphîyî rê ferman da. 

Mustafa Suphî serra 1883î de 
qezaya Gîresunî ya wîlayetê Trabzonî 
de ame dinya. Ey wareyê huqûq û 
komelnasîye de perwerde girewt. 
Bitaybetî vera polîtîkaya Abdulhamîdê 
II. meqaleyî nuştî û pergala otokratîke 
rexne kerde. Key ke 1908 de 
meşrutîyeto II. ame îlankerdene, ey bi 
coş û keyfweşîye pêşwazî kerd. Dima 
ra mîyanê Partîya Îttîhat û Terakkî de 
aktîvîteyê sîyasî kerdî. Labelê nê pros-
esî zêde dewam nêkerd. Serra 1911î 
de kongreya IV. de rayîrê Mustafa 
Suphîyî û Îttîhatperestan abirîyayî. 
Tîya de merdim eşkeno vajo ke nê 
serran Mustafa Suphî de meylêko 
neteweperest estbî. 

Sînop ra heta Rûsya
Mustafa Suphî 1912 de dekewt 

Partîya Meşrutîyetê Neteweyî ya 
ke mîyanê ronayoxanê ci de Yusuf 
Akçura û Ferît Tek estbî. Na partîye 
vera Îttîhatperestan partîya muxalîfe 
ya hezdare bîye. Suphîyî rojnameyê 
Îfhamî de polîtîkaya Îttîhat û Terakkî 
ya mîlîtarîste û serê karkeran de teda 
ya ke virazîyaye rexnekerdbî. Naye 
ser o îdareyê Îttîhat û Terakkî ey rê 
zorbazîye kerde û Mustafa Suphî nefî 

kerd zîndanê Sînopî. La Suphî tîya de 
zêde nêmend, rema û şî hetê Qafqa-
sya. No dem Şerê Dinya yê I. dest 
pêkerd. Rûsyaya Çarîye û Dewleta 
Osmanî hemverê yewbînî dekewtî 
şer. Coka Mustafa Suphî sey bindes-
to tirk tepişîya û ame nefîkerdene 
herêma Kaluga. Uca de nêzdî 1 serre 
mend û dima ra serra 1915î de 
erşawîya hetê Uralî. 

Suphî û şorişê bolşevîkan
Bêguman rojanê Uralî cuya 

Mustafa Suphîyî rîçik ra bedilnaye. 
Çike tîya de fabrîkayan de xebitîya 
û têkoşînê bolşevîkan şinasna. Yeno 
nuştene ke Suphî serra 1915î de 
endamê baskê bolşevîkan ê Partîya 
Sosyal-Demokrate ya Rûsya bî. Ey 
baxusus mabênê bindestanê tirkan 
de têkoşînê şorişî vila kerdêne. 
Suphîyî Şorişê Teşrîna Verêne yê 
1917î bi coş û kelecanî pêşwazî kerd. 

Rojname Yenî Dunya
Suphî Adare 1918 de şî Moskova. 

Ey Komîserîya Îslamî reyde pêvînayîş 

kerd û bi hetkarîya Şerîf Manatovî pê 
Stalînî ame têhet. Rasterast Suphîyî 
waştêne mîyanê Komîserîya Îslamî 
de beşêk û rojname abikero. Nê 
konteksî de ci rê destûr dîya. Bitaybetî 
rojnameyê ey “Yenî Dunya (Dinyaya 
Newî)” xeylê şinasnaye û balkêş bî. 
No rojname têna mîyanê bindestanê 
tirkan ê Rûsya de nê, mîyanê komelê 
Tirkîya de zî ameyêne wendene. 
Birastî Yenî Dunya bi destê Komîserîya 
Şarî ya Neteweyan ameyêne rexnek-
erdene. No rexnekerdiş bi nimitkî bî. 
Komîserîya Stalînî vatêne ke Mustafa 
Suphî hema wayîrê fikrê burjuwayê 
qijî yo û meseleya îslamî çarçeweya 
neteweperwere de ercneno. Raporê 
Komîserîya Şarî ya Neteweyan de 
nusîyeno ke Suphî neteweperwer o û 
ercnayîşê awanîya Sovyetê Bakuyî de 
no reftar eşkera yo. 

Qers de 3 hewteyî
Rixmê meylê neteweperwerîye 

Mustafa Suphî her tim kîşta bolşevî-
kan de bî. Ma vajê Şerê Zerreyî yê 
Rûsya de seba bolşevîkan hetkarîyêka 

girde kerde. Eslê xo de ey de plano 
bîn estbî. Suphîyî waştêne derbasê 
Anatolîya bibo û uca de pergala 
sosyalîste awan bikero. Nê konteksî 
de Suphî êlule 1920 de tewrê Kon-
feransê Şaranê Rojhelatî bî û uca de 
Partîya Komunîste ya Tirkîya ronaye. 
Dima ra bi heyeto ke 14 merdiman 
ra ameyêne pê, vejîya rayîr. Leweyê 
Suphîyî de cinîya ci Marîa zî estbî. 
Heyet verî ame Qers û uca de 3 hew-
teyî mend. Tayê çimeyan de nusîyeno 
ke îdareyê Mustafa Kemalî heyet uca 
de qestî da pawitene.

Qirkerdişê 15 komunîstan  
Suphîyî Qers de çax kerd ke vera 

înan dafikêke ameya amadekerdene. 
Rixmo ke ey zana, rayîrê xo rê dewam 
kerd. Heyetî waştêne heta Anqara 
şêro. Na çarçewa de ame Erzîrom. 
Labelê tîya de bi hawayêkê başî 
nêame pêşwazîkerdene. Cemîyetê bi 
nameyê “Muhafaza-î Mukaddesat” 
tayê nawnayîşî serûber kerdî. Heyet 
mecbur mend ke apey agêro. Rayîrê 
xo açarna hetê Trabzonî. Tîya de zî 
înan bêtera sîyaye pawitêne. Serekê 
qeyaxedaran Yahya Kahyayî ferman 
da û merdimanê Faîk Reîsî 28ê çeleyê 
1921î de 15 komunîstî Trabzon de bi 
hawayêkê hovî qir kerdî. Serebûtî de 
têna cinîya Mustafa Suphîyî Marîa 
Suphî “xelisîyaye”. Merdimo lêşin 
Yahya Kahyayî Marîa berde, herim-
naye û bado rote Nemlîzade Ragipî. 
Peyê pêro nê kerdişanê gemarinan 
de Mustafa Kemal estbî. Ewro tayê 
partîyê komunîstî (TKP, TÎP ûsn.) 
wayîrê Mistê Korî vejîyenê, wa bizanê 
ke raştîye wina ya. Eslê xo de ê wayîrê 
qetilkarê xo vejîyenê. No zî sendromê 
Stockholmî yo. 

Xido Kokim

Anqaraye Suphî da kiştene

Şahîya demokrasî

Hişmendî ya ke ewro kurdan qir kena, 28ê çeleyê 1921î de Mustafa Suphî û embazê 
ci qir kerdî. Polîtîkaya kemalîstan a xeznage rejîmê Erdoganî rê sey mêras mende Polîtîkayê zext, çokdayîş, tepiştiş û dali-

qnayîşî yê dewleta Îranî dewam kenê. Îran 
de cinîya kurde Jîna Mehsa Emînîya 22 serre 
ya ke 13ê êlula 2022yî de hetê ‘polîsanê ex-
laqî’ ra tepişîyabî, hîrê rojan îşkence dî. Jîna 
Emînîye dima ke hîrê rojan koma de mende, 
dinyaya xo vînî kerde. Qereqolî îdîa kerdbî 
ke wextê destbendkerdişî de Jîna Emînî krîzê 
qelbî vîyarta, la bi şahîdan û belgeyan ame 
tesdîqkerdiş ke netîceya îşkenceyî de kewta 
koma. Dima ke Jîna Emînî dinyaya xo vînî 
kerde, çalakîya verêne şaristanê Seqizî yê 
Rojhelatê Kurdistanî de ameye kerdene.

Qetilkerdişê Jîna Mehsa Emînîye ra dima 
xeylê şaristanan de çalakîyî dîyayî destpêk-
erdene û çalakî vilayê her cayî bîyî. Cinîyan 
sloganê ‘Jin Jiyan Azadî’ berz kerd û bi 
sloganê ‘Eke gijik nêbo, gune zî çinî yo’ gijikê 
xo pa kerdî. Xeylê şaristananê Îranî de kesê 
namdarî zî vejîyayî meydanan, laçikê xo vetî 
û hêrsê xo yê vera hukmatê Îranî nîşan da. 

Jîna ra dima Armîta
1ê teşrîna verêna 2023yî de paytextê 

Îranî Tehran de hêzanê dewleta Îranî seba 
ke sereyê xo nêgirewt, hêrişê kênaya kurde 
Armîta Girawende (16) kerdbî. Armîta 
Girawenda ke şaristanê Kirmanşahî yê 
Rojhelatê Kurdistanî ra ya, hêrişî ra dima 28 
rojan Tehran de nêweşxaneyêk de koma de 
mende û Armîta zî dinyaya xo bedilnaye.

Xoverdayîşî Îran hêrs kerd
Qetilkerdişê Jînaye ra dima çalakî 

vilayê bîyî û silogano ‘Jin Jiyan Azadî’ ke bi 
serkêşîya cinîyan ame berzkerdiş dinya de 
veng da û bî felsefeya cuye. Dimayê qetilk-
erdişê Jîna û Armîta her çend ke xoverdayîş 
û serewedarnayîş berz bibo, hêrişê rejîmê 
Îranî zî gird bî. Destbendkerdiş, tepiştiş û 
daliqnayîş hema zî dewam kenî û xeylê 
merdimê ke çalakîyan de ameyî tepiştiş nika 
paweyê daliqnayîşî yî.

Tepişteyî yenê daliqnayîş
Tepişteyê sîyasî Muhammed Qabadlo 

û Farhad Salîmî 23yê çeleyî de hetê rejîmê 
Îranî ra ameyî daliqnayîş. Reaksîyonê hem-
verê rejîmî yê semedê daliqnayîşî tepişteyê 
sîyasî dewam kenî û 61 cinîyê tepişteyê 
sîyasî yê Zîndanê Evînê bi pêvînayîşê serê 
telefonî ke keyeyê xo reyde kerdî de pê 
hesnayî ke semedê protestokerdişê dali-
qnayîşan dest bi grevê vêşanîye yê pêroyî 
kerdî.

Rojhelat de zî grev est o
Qerarê grevî ra dima xeylê hunermend 

û sîyasetmedaran zî dîyar kerd ke ê do 
paştîdayîş bidî grevê vêşanîye. Mîyanê 
hunermendanê ke mesaj pare kerd de 
Mehdî Yarrahî, rojnameger Masih Alînejad, 
şaîr Hassan Homayun û aktîvîstê tepişteyî 
Sepideh Qalian, Zainab Jalalian û Tomaj 
Salehî zî est ê. Tewr peynî tepişteya sîyasî ya 
kurde Zeyneb Celalîyan ke Zîndanê Yezdê de 
tepişte ya, pê hesna ke semedê paştdayîşê 
61 cinîyan tewrê grevê vêşanîye bîya.

Bakur de grev dewam keno
Ganî bêro vîrvistiş ke Bakur de zî grev 

û Nobeta Edaletî est ê. 9ê teşrîna verêna 
1998î de hemverê Serekê PKKyî Abdul-
lah Ocalanî de komploya mîyanneteweyî 
dest pêkerd û 15ê sibata 1999î de teslîmê 
Tirkîya ame kerdiş. Rayberê PKKyî a roje ra 
nata Îmraliyî de binê tecrîdê giranî de yeno 
tepiştiş. 3 serrî yo ci ra xebere nîna girewtiş 
û 10ê teşrîna verêne de 74 merkezanê din-
ya de bi sloganê “Abdullah Ocalanî rê azadî, 
problemê kurdan rê çareserîya sîyasî” hem-
le dîya destpêkerdiş. 27ê teşrîna peyêne 
de zîndananê Kurdistan û Tirkîya de grevê 
vêşanîye bi eynî sloganî ame destpêkerdiş 
û dima ra keyeyanê tepişteyan semedê 
paştîdayîşî çalakîya Nobeta Edaletî daye 
dest pêkerdiş.

Pêro Kurdistan 
de xoverdayîş

Merkezê Xeberan

Xoser
Welat

1- Zordar (bi kirmanckî)
2- Bajarekî rojhilatê Kurdistanê
3- Pûşê hêrayî
4- Tazî 
6- Semboleke şoreşa Kobanê, jineke şoreşger
10- Şaşwaz (bi kirmanckî)
11- Tawanbarî , tawan (bi kirmanckî)
12- Daxwaz, armanc
15- Roja piştî îro (bi kirmanckî)
17- Melkes, gezik (bi kirmanckî)
18- Qeyik 
20- Ne tijî
23-Hêlîn
24- Ga dimire çerm dimîne, mirov dimire (...) dimîne
27- Tûj

JI JOR BER BI JÊR DE

3- Sewaleke bargiran 5- Cînavkeke yekjimar 7- Alaveke kevnar ya ji bo ronîkirinê 		
8- Hewa 9- Şref, hêjatî 13- Gulî 14- Yekeyeke pîvanê 16-  Fêkiyek 19- Rizgarî 		
(bi kirmanckî) 20- Bersiva neyênî 21- parî 22- Hêsîr 25- Daçekek 26- Wesayit, otomobîl, 
tirimbêl 28- Dengbêjekî kurd ê bi nav û deng (... Axa)

JI ÇEPÊ BER BI RASTÊ DE
XAÇEPIRS

Tiştanok (mamik)
1- Mamê mino
Tiştek min heye,
Helheliko melmeliko
Simbêl tûjo guh beliko
Ew çi ye?

2- Mamê mino
Her dem dike lûçe lûç
Xwarineke bê tam û pûç
De bêje 
ew çi ye?

Bersivên me ev in:

1- Mişk 2- Benîşt, Qajik

Bersiva hefteya borî

Gelî hêjayan mamik  an jî tiştanok çandeke kevnar a gelê 
kurd e û berê di civat û şevbêrkên xwe de mamik ji hev 
dipirsîn. Me dîsa ji we re çend tiştanok anku mamikên 
xweş amade kirine.  Em hêvî dikin ku bi dilê we be.

Li gundekî binê beriyê rojnîvro malbata 
bavê Hemedo li ser sifra firavînê rûniştibûn. 
Bav, dê û 4 zarokên wan li ser sifra firavînê 
li hêwana malê rûniştibûn û xwarina nîvro 
dixwarin. Ji nişkan ve kera wan serê xwe 
di deriyê hêwanê yê 
vekirî re derxist û dikir 
ku derbasî, hundir bibe. 
Bavê Hemedo got kuro 
Hemedo rabe nehêle ker 
were hundir, bibe girê 
bide. Hemedo bi rabûna 
xwe re tasa ava di destê 
xwe de bi ser xwarinê 
de rijand, pêl sênîka 
xwarina birayê xwe kir 
û pê re dema lingê xwe 
hilda lingê wî li serê bavê 
wî ket. Bavê Hemedo kir 
hewar û ji zarokên xwe 

re got: Dest ji kerê berdin, yek ji we rabe 
Hemedo girê bide. Îca bi rastî jî hin caran 
dema mirovek dixwaze di mijarekê de alîka-
riya te bike, mijarê bêtir tevlihev û aloztir 
dike. Lewre divê mirov bi xwe li çareya serê 
xwe bigere û karê xwe nespêre hinekên din. 

Hemedo girêdin
Hesen Hemkê

Li bajarê Mêrdînê malikek ji xwe re pez 
xwedî dike. Ji bo parastina pez cotek 
kûçikên Kangalê yê Sêwazê jî anîne. 
Kûçikên Kangalê hem gurxenîq in, hem jî 
nahêlin kesên biyan bikeve nava pez. 

Xwediyê malê bi kûçikên xwe ewle 
ne. Êvaran pezê xwe dikin hewşa gomê 
û diçin mala xwe. Gom hinek dûrî mala 
wan e. 

Dizên wê der û dorê digihîjin hev 
dibêjin:

- Pezê filankes di hewşa goma wî de 
ye. Gom ji mala wî dûr e, dengê pez naçe 
xwediyê malê. Lê du heb kûçikên wî yên 
xedar hene. Gelo em çawa bikin pez ji 
hewşê derxin? 

Dizek dibêje:
- Heyra hûn qamyonan eyar bikin. 

kûçik rehet in. 
Yek dibêje:
- Kuro qamyon amade ne. Kûçik çawa 

rehet in? 
Ew dibêje:
- Herin 2 şûşe şeraba kesme ji Midy-

adê bikirin û hinek arvan jî bînin.
Dizekî diçe du şûşe şeraba kesme 

dikire û arvan dibe şûna hevalên xwe. 
Radibin şeraba kesme dikin avê dihe-

lînin. Arvan davêjin navê bi şerab û arvan 
hevîr dikin. Hevîrê xwe li tenûrê dixin 
dikin nan. Nanê xwe dibin û piştî eşyayê 
qamyonên xwe dibin di ber kendalekî nêzî 
gund de dihêlin û dimeşin diçin nêzî gomê. 

Kûçik direyin û ber bi wan diçin. Ew 
piço piço nan diavêjin ber kûçikan. Kûçik 
nan dixwin, de de de wele kûçik êdî nikarin 
ji erdê rabin serxweş dibin bêhêz dimînin. 
Diz pez ji hewşê derdixin. Du heb ji wan pez 
dibin şûna qamyonan. Du diz jî kerê dibînin. 
Kerê xwediyê pez jî li hewşê girêdayî ye, 
Têrên ku pê diçin avê ji kaniyê tînin vala li 
ser cila kerê ne. Diz cila kerê diavêjin ser 
pişta wî dişidînin, têrê davêjin ser. 

Her kûçikek dikin aliyekî têrê û baş 
girê didin ku kûçik nikaribin xwe tev bidin 
û diçin. 

Dema bi rê dikevin derî vekirî dihêlin 
hefsarê kerê li serê kerê dilefînin bera 
derve didin. Ku ker ji hewşê derdikeve 
rast diçe newalê taveheyvê diçe diçêre.

Diz pez bar dikin dibin diçin. Ka heya 
sibehê qamyon di çend bajaran re derbas 
dibe. Diçin û hey diçin. Serê sibê kurê 
xwediyê pez diçe ku here pez berde. diçe 
mêzedike pez di hewşê de nîne. Kûçik 
jî nexuyane. Dizivire diçe ji bavê xwe re 
dibêje:

- Bavo pez û kûçik û ker ne li	
hewşê ne.

 Bavê wî dibêje:
- Law qey derî vebûye pez ji hewşê 

derketiye. Ker û kûçik jî bi pez re derke-
tine. Herin li nawalê mêze bikin. Lawik 
diçe li newalê mêze dike. Dibîne ku ker li 
newalê diçêre û herdu kûçikên wan jî di 
têrê de ne li ser pişta kerê girêdayî ne û 
kûçik xemandîne. Bi hefsarê kerê digire 
dibe malê.

Ew û bavê xwe têrê ji ser pişta kerê 
datînin û kûçikan ji têrê derdixin. Kûçik 
nemirine lê weke di xewek giran de bin. Ji 
wan yek diçe Midyadê beytar tîne. Beytar 
li kûçik mêze dike. 

Devê wan bîn dike û dibêje:
- Xalo wele bîna şerabê ji devê kûçikên 

we tê. Wan şerab vexwarine, serxweş in. 
Xwediyê pez dibêje:
- Law van kûçikên xedar kê, çawa şer-

ab daye wan. Vana bi şev biyanan parçe 
dikin. Kes newêre nêzî wan bibin? 

Beytar dibêje:
- Xalo vana bi şerabê hevîr dikin û nan 

dipêjin û diavêjin ber kûçikan. Kûçik dema 
nan dixwin ji ser hişê xwe diçin. Canê wan 
ditevize, nikarin xwe tev bidin û bileqînin. 
Van dizan jî wisa kirine û kûçikên we 
girêdane.

Diz û kûçik 
Berhevkarî: Hilmî Akyol



Em gelekî girîng dibînin ku wêje 
û folklora kurdî bidin nasîn. Her 
kesên ku bi zimanê kurdî ji bo 
wêje û folklora kurdî xebatên 
dimeşînin ji bo me bi nirx e û 
em girîng dibînin ku hemû 
xebatên wan bibînin û ragihînin. 
Pirtûka bi navê “Mîrza Mi-
hemed” a çîrokan ku ji aliyê 
nivîskar Nîhat Oner ve hatiye 
tomarkirin jî yek ji van e. Ev 
pirtûk carak yekemîn di sala 
2016’an de derketiye û niha jî ji 
aliyê Weşanxaneya Darayê ve 
hatiye çapkirin. 

Pirtûk “Mîrza Mihemed” ji 
pêncî çîrokan gelerî pêk tê û 264 
rûpel e. Çîroka bi navê Beglîmi-
hemed û Çilkezî, berdewama 
çîroka Mîrza 
Mihemed û 
Holkezî ye. 
Beglîmi-
hemed kurê 
Mîrza 
Mihemed û 
Çilkezî yê ye. 
Di pirtûkê bi 
giştî çar 
varyantên 
Mîrza Mihemed hene. Wekî din 
du varyantên Elenewêrek, du 
varyantên Keçelokê Pîrê hene. 
Mînak; Çîroka Betalê Qazî, tirk 
Betalê Qazî wek qehremanekî 
xwe dibînin. Lê hûn jî dibinin ku 
di çanda kurdan da jî Betalê Qazî 
heye û em bawerim ku ev şexsa, 
hê beriya hatina tirkan a ji 
Asyaya Navîn hebûye. Wekî din 
çîroka Silêmanê Kurd heye ku 
cara yekem e em dibîhîzim ku di 
çîrokekê de navê kurd derbas 
dibe. Di pirtûkê de bi giştî pêncî 
çîrok hene û navê xwediyên 
çîrokan ango çîrokbêjan û 
bajarê wan di binê çîrokan de 
hatiye nivîsandin.

‘Mîrza  
Mihemed’

‘Dozdeh Çirk’

Gundê Xweş û Gundê Nexweş
Pirtûka bi navê “Gundê Xweş û Gundê Nexweş” a 

nivîskar Şukran Çaçan ji aliyê Weşanxaneya Nûbiharê 
ve hatiye çapkirin. Pirtûk ji sê çîrokên; “Ofof”, 

“Prensesa Xwedivê”, “Gundê Xweş û Gundê 
Nexweş”, ên zarokan pêk tê.  

Nivîskar, xêzkar û berhevkara wan Şukran Çaçan, 
bi van çîrokan xwestiye çend ders û nirxên 

bingehîn ên perwerdehiyê derxe pêş. Bi vê 

mebestê di çîroka Ofof de hezkirin, dilsozî, fedekarî û 
sedaqet hatiye vegotin. Di çîroka Prensesa Xwedivî de 
zirara şûmîtî û xwedbîniyê hatiye ziman. Di çîroka Gundê 
Xweş û Gundê Nexweş de jî li ser tiralî û xîretê, li ser qirêjî 
û paqijiyê, li ser pevçûn û lihevkirinê, du gund û gundî 
hatine qiyaskirin û rêya rast hatiye nîşandan. Ev çîrokên 
ku xitabî zarokên 4-8 salî dikin, bi xêzên xwe yên xweşik û 
kurdiya xwe ya sivik balê dikêşe. AMED 

Di her nivîsa xwe de min behsa çandê 
kiriye. Çand çi ye û ne çi ye? Em baş 
dizanin ku çand hemû berhemên bi destên 
mirovan malî civakê bûye ye. Dîroka çandê 
bi qasî dîroka mirovahiyê kevnar e ku bi 
destpêka têgihiştin û pêşketina hiş û 
hişmendiyê pêş dikeve. Çand hema wiha ji 
xwe ber jî pêş nakeve. Bêguman li ser 
bingeha qebûlkirin kom, netewe û civakî 
pêş dikeve. Naxwe her tişt hem wiha ji xwe 
ber dernakeve û nabe çand. Ji cil û bergan 
bigire, heta xwarin û vexwerinê, ji rabûn û 
rûniştinê bigire heta govend û şahiyan, ji rê 
û resman bigire heta gelek rîtuelên din, ji 
berheman bigire heta hunera ku tê 
pêşxistin, ji berxwedanên ji bo jiyanê bigire 
heta parastin, têkoşîn, şer û hemû rêbazên 
şeran jî di nav de li ser bingaha çandê pêş 
dikeve. Her wiha di warê madî û manewî 
de ji exlaq, hiqûq, edalet, demokrasî bigire 
heta komun û komunalîteyê, wekhevî û 
aştiyê, heta ku bigihêje bijartin û hilbijar-
tinê yanî xwerêveberiyê mirov dikare wekî 
aktîvîte, çalakî û pêşketinên li ser bingeha 
çandê binirxîne û vê xelekê berfirehtir bike.  

Yek ji mijara ku di roja îro de her di 
rojeva me deye û me ji nêz ve eleqedar 
dike xwerêvebirin û hilbijartin e. Di vir de 
em ê hinekî li ser çanda xwerêvebirinê 
rawestin. Di dîrokê de çanda xwerêvebirinê 
ji xwe ber pêş nekitiye. Di destpêkê de ji bo 
xwe rêvebirinê têgihiştin û hişmenidiya 
rêxistinî ya civakî pêş dikeve. Heta qebûla 
giştî li ser vê çandê bibe ku zehmetiyên 
mezin jî hatiye kişandin. Bi demê re yên 
xwedî hişmeniya serdest û desthilat dijberî 
vê rewşa xwerêvberiyê tevdigerin û bi 

awayekî dawî li vê xwerêvebirinê tînin. Êdî 
gel û civak ji aliyê serdest, hêzdar û 
hikûmdaran ve tê rêvebirin. Lê belê ew 
civaka xwezayî ya ku çanda xwerêvebirinê 
diparêzin jî li dijî vê rewşê têkoşîna xwe 
ranawestîne û bi hezaran salî li ber xwe 
dide. Di dîrokê de em rastî gelek kesayet û 
tevgerên ku ji bo xwerêveberiya civakê 
têkoşiyane tên.  

Tevgera Karmatiyan yek ji wan e ku 
tevgereke herî mezin a civakî û siyasî ye ku 
ji salên 870 dest pê dike û heta sala 1070’yî 
li tevahiya Rojhilata Navîn belav dibe. 
Tevgera Karmatî di Rojhilata Navîn de 
herêmên wekî Îran, Iraq, Sûriye, Xorasan, 
Yemen, Behriyen, Misirê û qadeke gelek 
fireh belav dibe. Sedsala ku Karmatî 
derdikevin holê û pêşde diçin taybetmen-
diya wê demê ew e ku Ebasiyan hêzên xwe 
winda kirine, di rêveberiyê de nakokiyên 
kûr rûdaye û bandora wan kêm bûne. Ew 
rewşa ku di rêveberiya Ebbasiyan de 
derketibû holê bêguman pirsgirêkên civakî 
û aborî jî bi xwe re anîbûn. Dema ku 
Karmatî derketin holê di otoriteya navendî 
de lewazî, xizaniya ji ber şer, ferzkirina yek 
olî û sedemên wek wan mirov dikare rêz 
bike.  

Di rewşeke wiha de Tevgera Karma-

tiyan a bi pêşengiya Hamdan bîn Eşas El-
Karmat (Li gorî hin çavkaniyan Hemdan 
Karmat li Kûfyê ji dayik dibe û kurd e) 
derdikeve ser dikê, bi qasî 2 sed salan 
jiyaneke komunal a civakî pêş dixe. Civak 
xwe bi xwe bi rê ve dibe.  

Ev çand û kevneşopî her tim ji bo 
tevgerên civakî bûne mîrate û rêça 
têkoşîna jiyana kumunal û xwerêveberiyê. 
Tevgera Azadiya Kurd jî her tim balê 
dikişîne ser vê mîrateya dîrokî ya Karma-
tiyan ku çawa lê xwedî derketine û didin 
jiyîn. Bêguman Tevgera Azadiya Kurd bi 
formên nûjen ên civaka kurd ev çanda 
dîrokî hem parastin hem jî anîne qonaxeke 
girîng. Lê belê piştî 40 salên têkoşîneke 
dijwar û dayîna bedelên giran qonaxa ku 
em gihiştinê mixabin cihê xemgîniyê ye. Li 
şûna ku têgihiştinek xurtir û pergaleke hêj 
civakî û demokratîk derkeve holê em 
dibînin ku ji vê çandê dûrketinek pêş 
dikeve. Bila şaş neyê fêhmkirin di aliyê 
hişmendî, têkoşîn û xebatên Tevgera 
Azadiya Kurd de tu guherîneke neyînî 
tuneye. Lê belê di nav civakê de yên ku 
qaşo ji bo xizmet û rêvebirina civakê xwe 
wekî nûner dibînin an jî ji bo bibin 
namzetên vê xizmetê hemû çand û exlaqê 
vê tevgerê binpê dikin. Di rewşeke wiha de 

jî ev malî Tevgera Azadiya Kurd dibe û 
zirareke mezin dibîne.  

Belê em werin ser mijarê, me li jor got 
bijartin û hilbijartin yanî xwerêveberî li ser 
bingeha çandê teşe digire. Ev di bingeha 
xwe de çandeke demokratîk e û divê bi her 
awayî were parastin. Tevgera siyasî ya kurd 
ji sala 2014’an û vir ve ye ji bo kesên ku 
bên ser erk û pêywira rêveberî û xizmetê 
di nav civakê de çanda pêşhilbijartinê da 
destpêkirin. Ev rêbazeke herî demokratîk ê 
civakî ye. Gelekî bi nirx û divê bê parastin. 
Lê belê ew hişmendiya ku dawî li civaka 
xwezayî ya xwerêveberiyê anî me dîd ku bi 
das û biviran ketine ser vê çandê û ji bo 
tune bikin her cure rê û rêbazên bêexlaqî 
pêş xistin. Ji bo bên bijartin hemû pîvanên 
demokratîk, exlaqî û civakî binpê kirin. 
Xwesin li ser nirxan bên cihekî. Nirx, rêgez 
û pîvanên Tevegera Azadiya Kurd di binê 
piyên xwe de heciqandin. Her bernamze-
tek derket nêçîra delegeyên ku dê dengan 
bi kar bîne! Her bernamzetekî xwest li gorî 
xwe delegasyonekê ava bike! Her bernam-
zetek bû xwediyê nirx û pîvanên rêxistinî, 
xwe di ser her tiştî de hesibandin û yên 
rikbirên xwe wekî dijberê nirx û civakê dan 
nasîn! Her bernamzetî li gorî xwe rêgez û 
pîvan ava kirin! Li dû ap û xalan ketin ku 

karê xwe saxlem bikin! Nirxên vî 
gelî dan pêş û xwestin ji bo xwe 
wekî pêlikê bi kar bînin. (Bêgu-
man em bernamezetên ku bi 
duristî xebitîn tenzîh dikin.)  

Wer hasil çi qas rêbazên 
qirêj, bêexlaqî, yên wekî dizî, 
nelirêtî, derew û hwd. hebûn, 
me di vê pêşhilbijartinê de dît. 
Me ev jî dît, dayikên dilşewat ên 
hundirên wan tije kul û êş wiha 
digotin; “Hestiyê zarokên me 
tune. Zarokên me xwîna xwe 
rijand. Zarokên me di hefs û 
zindanan de riziyan, tî û birçî 
ne. Li ser serokê me tecrîd 
heye. Her roj gelê me yê 
Rojava têne kuştin. Îro vana 
hatine ji bo qoltixê şer dikin.” 
Belê ev gotinên dayikan her 
tiştî vedibêje û pêwîst neke ku 
zêde em dirêj bikin. Lê wekî 
gotina dawî em dibêjin; 
çapemeniya azad di heman 
demê xwe wekî çav, guh û 
zimanê civakê dibînin ku tu 
kiryarên neyînî yên li dijî gelê 
kurd di tarîtiyê de nehêlin û 
teşîr dikin. Her wiha em di wê 
baweriyê de ne ku gelê kurd 
çawa li dijî hemû êrîşan xwe, 
hebûn û nasname, çand û 
nirxên xwe parastine dê vê 
çanda demokrasiyê jî diparêze 
û rê nede ku kes bi das û 
biviran wê rapejikîn e. 

Gelê kurd  
çawa li dijî hemû êrîşan 
xwe, hebûn û nasname, 

çand û nirxên xwe  
parastine dê vê çanda  

demokrasiyê jî diparêze û 
rê nede ku kes bi das û  

biviran wê rapejikîn e

Çand û Huner

Zafer Veşîn

Servîsa Çandê

Pirtûka Nivîskar Sîdar Jîr a bi 
navê “Dozdeh Çirk” piştî 12 
salan vê carê ji aliyê 
Weşanxaneya Zîzê ve hatiye 
çapkirin. Di pirtûkê de 9 
çîrokên bi navê; “Xewna 
Xezebê”, “Pistepist”, “Dest-
mal”, “Ez û Em”, “Hungilîsk û 
Name”, “Dozdeh Çirk”, “Rev” 
û “Du Qedeh Şerab”  hene. 
Her çîrokek bi serê xwe tehma 
wêjeya kurdî ya têr û dije dide 

xwîner. Jixwe 
dema nivîkar 
Sîdar Jîr be 
bêguman 
tehma 
wêjeyê jî 
xweştir dibe. 
Her çîrokek 
xirov dikişîne 
nav kûrahiya 

xwe, digerîne û careke din 
dişîne vê dinayaya heyî. Ev 
çîrokên hêja yên ku ji pênûsa 
xurd a nivîskar derçûye, her 
hestên xwîner bilind dike.  
Belê her çîrokeke vê berhemê  
bi hostayî û hûrgili ji aliyê 
wêjevan û nivîskar Sîdar Jîr ve 
hatiye honandin. Em bawirê 
dê her xwîner bi xwendina vê 
berhemê tehmeke xweş ji wê-
jeya kurdî bike û di bêhnekê 
de wê bê xwendin.

Rohat  
Bulut Vê çandê nedin 

ber das û biviran!

Oxuz kî ne?

Di nivîsa `Turkmen kî ne` de jî hatibû 
ziman ku di navbera oxuz û turkemenan 
de tekîliyeka rasteqînî heye yan herdu 
jî yek in. Li gorî lêkolînên min kirî, oxuz 
kalên kurdên koçberin! Kurdên ku îro ji 
Xorasanê bigire heta Anatoliya Navîn, 
dora çemê Firat, Kobanê û Efrînê dijîn e. 
Dema ew li Xorasanê dijîn, bi destpê-
ka îslamê re, di navbera wan de li ser 
îslamê qebûl kirine de nakokî der-
dikevin; şerê hev dikin û di dawî de ew 
dibin du beş. Beşa ku misilmantî qebûl 
kirî wek `turkmen` di lîteratûra dîrokê 
hatiye nivîsîn. Bi gotineke din, ew ê ku 
ji ola xwe derketî, wek tirkan bûnî/manî 
ji alî miletên din ve wek turkmen hatin 
dîtin. Lê oxuz, di wateya kurden li Xoras-
anê jiyanî hemûyan de ye; piştre beşek 
ji wan wek turkmen hat bilêvkirin. Ew 
navê oxuz îhtîmaleke mezine ku miletên 
din li wan kiribe. Lewra wek nûnerê 
van kurdan, mîrêmîrekî bi navê Boxdûz 
Xan, bi şandeyekê ve li ser dawetnama 
Hz. Muhammed ten cem ku dînê nû 
niqaş bike. Wekî tê zanîn bi vî mîrê kurd 
re girêdayî jî gelek çîrokên bê bingeh 
hene…

Bi dîtina min, mîrêmîran Boxdûz Xan 
ji bo ku serok/nûnerê kurdên li Xoras-
anê bû, ereb û tirkan navê wî dan ser 
hemû koman û ew wek oxuz derbasî 
dîrokê kirin. Bi vî awayî navê Boxdûz 
kirin oxuz ku tirk di vî warî de gelek 
jêhatî ne. Îro, di nava reşiyên li bakurê 
Kurdistanê, kurdên li Xorasanê dijîn de 
êleka bi navê Boxreşan heye. Ne dûre 
ku ew neviyên wî Boxdûz Xanî bin an 
navê wî ye rast ne Buxdûz, Boxreş Xan 
bû jî lewra ew xwedî hema rabirdûyê 
ne. Dîtinên Bakir jî hêjayî gotinê ne: 
”Mirov dikarê bibêje ku koka sumeran 
û gutîyan yekê; dîtina ku qewmê gutî 
yan gutan ji oxuzan ê niha hîn zêde tê 
pêjirandin.” 

Peyva şad jî balkêeş e
Li ser babeta nav û koka oxuzan, 

di qada navneteweyî de jî niqaşên 
mezin hene; hem dîrokzanê tirk, hem 
jî yên biyanî hîna jî li ser wateya wî navî 
neketina qawekê. Her kes li gorî xwe 
şîrove dike. Dr. Demîr dibêje;  ”Kevirên 
li Yenîseyê ku B.Z. VI û VII an de hatine 
nivîsîn de peyvan oxuz derbas dibe.”  
Bavê dîroka tirkan Prof. Faruk Sumer ku 
hemû dîroknasên wan wî wek çavkaniya 
bingehîn dibînin, dibêje; ”Di berhem-
ên kevn de li ser wateya oxuz (guzz) 
mirov tiştekî peyda nake. Di destana 
Oxuz Kaxan e ku di serdema hakîmê 
Îlxaniyan Gazan Xan (1295-1304) an 
Olceytû (1304-1316) de hatî nivisîn de 
tê wateya şîrê ewil; ku em bi kurdî je 
re dibêjin `firo`. Hema nivîskar ji Îstişarî 
radigihîne ku navê wan `El-Guzziyyê` û 
leqeba wan jî `Şad` in.”  Firo, di zimanê 
tirkî de `axiz` e. Axiz û oxuz du peyvên 
ne di wateyê de di alî deng û alfebetîk 
de nêzikî hev in û nivîskarên tirk dix-
wazin bi vêe yekê bigirin û înkarkirina 
kurdan/oxuzan ji vir bidin destpêkirin. 
Dema mirov çavkaniyên wan dixwîne, 
dibînê ku tirk vê rêbazê pir zêde bikar 
tînin. Peyva şad jî balkêş e, kurdî ye û di 
heman demê de ew ê ku mîrîtiya kur-
dan ê bi navê Şadiyan damezirandî jî ew 
kurdên wek oxuz dihatin binavkirin bûn.

Nîqaşên li ser wateya oxuzan
Prof. Sumer, ji lêkolînerên biyanî jî 

van mînakan dide: ”J. Marquart dibêje 
peyva oxuz ji ok (-tîr) + uz (-zilam) pêk 
hatiye ku tê wateya mirovê xwedî tîr. 

Lê ew ji alî dîrokzanên din ve nehat 
pejirandin, lewra uz di tirkî de ne di 
wateya mirov de ye. Denis Sinor jî bi 
`öküz-ga` ya bi zimanê Yakutî ve girê 
dide. L. Bazin jî dibêje, ew tê wateya 
tosun-canegê. Gyula Nemeth ê macar 
jî dibêje, ew ji ok+z derketiyê ku `ok` di 
wateya êl, `z` jî di wateya piranî de ye û 
tê wateya qebîleyan.”  Di cihêkî din de 
Sumeran xwe aşkera dike: ”Peyva oxuz 
ne wateya zendeka tirkan e taybet-di-
yarde ye, ew rasteqîn tê wateya koma 
zendan”. Tirkî de zend (federasyon) 
`boy` ê lê kurd îl ê jî bikar tînin.

Kurdên li Xoresana mezin
Şîrova me li ser rîşa navê oxuz jî 

wiha ye, wekî piranî êl û komên kurd 
tênî bi navkirin, navê oxuz ne ji firo, ne 
ji tîr e, ne ji ga, ne jî ji tiştekî din tê, ew 
rasteqîn ji navê mîrê kurd Boxdûz Xan 
tê! Wekî çîroka wî tê qalkirin Boxdûz/
Bûxdûz-Aman wek nûnerê oxuzan-kur-
dan diçe cem Hz. Muhammed. Di hinek 
çavkaniyan de ew wek hûtekî hatiye 
pênasekirin û jêre ”Simbel bixwîn” jî tê 
gotin. Seferoxlu dibêje: ”Oxuzan, di sala 
632’an de mîrekî bi navê Boxdûz Amanê 
ji Uç-Okan î girêdayî zenda Dengîz Xan 
şandin cem pêxember. Ew serokê zenda 
kurmancan û ji komxişê Amanuan û 
nûnerê wan bû. Kurd, ji Boht-an/Boxd-
Uz û Becen (Becene-Peçenek) oxuzayên 
Uçokan zêde bûne.”  Bi Amanuan re 
girêdayî bêjim di nava êlên kurdê Sorqa-
dirî de êlêka bi navê Emar/Amarlû heye 

û îro li Gîlanê dijîn. Parçê wan jî îro li 
dora çemê Hals/Kizilirmak e. Ji ber nav-
deng, temsîlî û hêza wî xanê kurd, tirkan 
an jî miletên din va koma kurd bi wî xanî 
hatiye binavkirin. Yanî ew kesên girêdayî 
Boxdûz Xan. Lê nivîskarên tirk li ser nêv 
lîstin ew kirin oxuz ku dîroka xwe li ser 
wan hilçinin. Va yeka pir xwezayî ye le-
wra êlên kurd piranî navên xwe ji mîrêkî 
xwe yî bi nav û deng digirin. Kurdên li 
Xorasana mezin jiyane ji alî miletên din 
wek oxuz hatine binavkirin û bi vî awayî 
ketiye nava dîrokê. Di esasê xwe de ew 
bi navê zend û êlên xwe tên xwendin 
lê ji bo ku osmaniyan nav bi tirkî tomar 
kirine, îro em piraniya navê wan ê resên 
nizanin. Em dikarin bibêjin ku rişêya 
peyva oxuz ji xanê kurd Boxdûz tê. 

Qeregeçî zendeka kurd e
Dîrokzanên tirk dîroka xwe li ser 

oxuzan hildiçinin; li gorî îdia wan oxuz 
24 zend in, ew wek `uçok` û `bozok` 
dibin du mil û koka osmaniyan jî ji k/
qayi yên girêdayî van in û ew ji Xorasanê 
hatinê Anatoliyê. Tenê Prof. Z. V. Togan 
vê yekê rast nabîne: “Pir zahmete ku 
mirov bibêje koka osmaniyan ji oxuzan 
tê. Koka Osmaniyan digihêjê moxolan. 
Prof. P. Wîttek ê macar jî bi guman 
nêzikî teoriya dîrokzanê tirkan ê ku koka 
Osmaniyan bi K/Qayiyan ve girê didî, 
dibe: “Li gorî lêkokînên wî kirî, Osmanî li 
ser secera koka xwe lîstinê, ji 52 bavên 
xwe, 31 piştre lê zêde kirine. Bi dîtina 
min ew 31 bavê wan navên mîrê kurdan 

ne û dîtina Togan maqûltire. Lewra Qayî 
zendekî kurdan e ku ji Xorasanê hatinê, 
îro beşek ji wan wek Qeregeçî tên 
nasîn. Li ser wê yekê Halaçoglû jî dibêje; 
”Qeregeçî ji zenda Kayi ya tirk in. Kesên 
ji ve êlê dewleta Osmanî damezirandin. 
Obayeka girêdayî Kayiyan ku Gunduz 
Alp, Silêman Şah, Ertuxrul Gazî û Osman 
Bey jî di nav de Osmanli damezirand. 
Qeregeçî xizmên Osmaniyan e.”  Di 
dîroka Osmanî û tirkan de noqteya esasî 
û girîng ew e! Lewra em hemî dizanin 
ku Qeregeçî zendeka kurd e, heta îro 
jî kurmancî deng dikin, ji Rojava û Ba-
likesîrê bigire heta Xorasanê bela dijîn. 

Aqilmendên tirkan digotin
Xaleke din a girîng ku di van 10 

salên dawî de derketî, kenê mirovan 
tîne guhartina stratejiya dîroka tirkan 
ya berbiçav e! Belê ew hewl didin ku 
teoriya xwe dîrokê biguherin! Aqil-
mendên tirkan di destpêkê de digotin; 
”Em ji Turkistanê hatin û nijada moxolî 
ne.” Paşê di serdêma Muratê 2’yemîn 
de bi rêya Yazici Alî ew guhartin û gotin: 
“Em ji Xorasan-Turkistanê hatin û koka 
me K/Qayi ne.” û îro jî îdia dikin ku ew ji 
tu deran nehatinê û 15 hezar sal in ku li 
Kurdistanê dijîn e!” Haaa, girêka ku em 
pê bizanin ew xeleka ye; aşkera ku bi vê 
yekê re dixwazin li ser dîroka kurdan bi 
giştî rûnên! 

Ispateka ku Osmanî nê ji Qayiya 
ne ji alî nivîskarêkî dinî tirkî bi navê Elî 
Kemal Meram ve tê. Ew, diyaloga di 
navbera Osman Beg ê dewleta Osmanî 
damezirandî û xanima wî ya bi navê 
Bala wiha radigihîne, Osman:

-Erê ez misilman im lê tu dizanî ez ji 
kîjan miletî me?

-………?!
-Ez û êla min ji koka Persan  tên!
-Pers? Ew kîjan milet in?
-Jêre ecem jî tê gotin.  
Mirov dikare peyva Pers weki kurd 

bixwîne; lewre di lîteratûra tirkan de 
heta dema dawî kurd tune bûn. 

Rastiya oxuz-kurd-turkmenan 
Belgeyên herî kevn ên ku qala oxu-

zan dikin oxuznamê ne, ew ji çîrokên di 
nava vê komê de dihatî qalkirin hatine 
nivîsandin lê heta niha orjînaleka wan 
nehatiye dîtin. Piraniya wan hatine 
xirabkirin, pê hatine lîstin û gumana 
mezin jî ew e ku tirkan ew gor dilê 
xwe piştre sererast kirine. Mirov ji van 
hevokên li jêr jî hinek guman digire: 
”Oxuzan bi zimanê xwe tenê destanên 
Dede-Korkût nivîsandin. Ew yên oxuzên 
li dora Seyhûnê jiyan e. Ew destan, 
ji berê de di nava kurdên ku çanda 
tirkan pejirandî û hêzkirî de jî dihatin 
qalkirin. Dibêjin Buxdûz Xanê çûyî cem 
pêxember kurd e!” Helbet ev agahiyên 
girîng in. Em ji vê derdexin ku di nava 
oxuzan an kurdan ew çîrokê dihatine 
serziman û piştre jî derbasî ser kaxizê 
kirine. Xeleke dinê ya herî esasî jî dîsa 
ji alî Sumeran ve tê ziman û bi vê yekê 
rastiya oxuz-kurd-turkmenan aşkera 
dike: ”Huwîyet/rîşê-nasnama-oxuznamê 
ji destanên me (tirkan) cuda ye.” Ji vê 
mirov dikare texmîn bike ku oxuznamê 
bi kurdî hatine nivîsîn û ji çavkaniyê 
behna cudabûna tirk û oxuzan der-
dikevê holê.

Li ser nav û koka oxuzan, di qada 
navneteweyî de jî niqaşên mezin hene; 
hem dîrokzanê tirk, hem jî yên biyanî 
hîna jî li ser wateya wî navî neketina 

qawekê. Her kes li gorî xwe şîrove dike

